
soveol 14

“Bolanda matambe na
ye malamumalamu”

“Kristo mpe anyokwamaki mpo na bino, atikeli bino ndakisa
mpo bolanda matambe na ye malamumalamu.”—-1 PE. 2:21.

LOYEMBO 13
Kristo ndakisa na biso

NA MOKUSE

Lokola tozali bakristo ya solo, tosengeli ‘kolanda mata-
mbe ya Yesu malamumalamu.’ “Matambe” nini Yesu atike-
|a biso mpo télanda? Lisolo oyo ekoyanola na motuna ya-
ngo. Ekolobela mpe ntina oyo tosengeli kolanda matambe
ya Yesu malamumalamu, mpe ndenge ya kosala yango.

KANISA ete ozali na kati ya etuluku moko ya bato, mpe
bozali kotambola likol6 ya zelo na kati ya esobe moko
oyo ezali na likama mpenza. Moto oyo ayebi esobe yango
malamu, azali kotambola liboso na bino. Ntango azali ko-
tambola, azali kotika matambe na ye likol6 ya zelo yango.
Na ntango moko boye, bozali komona ye lisusu te, kasi
bozali kobanga te. Yo na bato oyo bazali elongo na yo,
bozali kosala makasi mpo bolanda matambe na ye mala-
mumalamu!

2 Mokili oyo tofandi ezali lokola esobe moko oyo eza-
li na likama mpenza, mpe biso bakristo ya solo tozali lo-
kola etuluku ya bato oyo bazali kotambola na esobe
yango. Tozali na botondi ndenge Yehova apesa biso mo-
tambwisi ya malamu mpenza, elingi koloba Yesu Kristo,
Mwana na ye oyo tokoki kolanda matambe na ye mala-
mumalamu. (1 Pe. 2:21) Buku moko oyo elimbolaka Bi-
blia elobi ete, na verse oyo, Petro akokanisi Yesu na mo-
tambwisi. Kaka ndenge motambwisi atikaka matambe
nsima na ye, Yesu mpe atikela biso matambe oyo tosenge-
li kolanda. Totalela sikoyo mituna oyo misato: Kolanda
matambe ya Yesu elimboli nini? Mpo na nini tosenge-
li kolanda yango? Mpe ndenge nini tokoki kosala ya-
ngo?

KOLANDA MATAMBE YA YESU ELIMBOLI NINI?

3 Kolanda matambe ya moto elimboli nini? Na banta-
ngo mosusu, Biblia esalelaka maloba “kotambola” mpe

1-2. Ndenge nini tokoki kolanda matambe ya Yesu? Pesa ndakisa.
3. Kolanda matambe ya moto elimboli nini?

“makolo” mpo na kolobela makambo oyo moto asalaka
na bomoi na ye. (Eba. 6:9; Mas. 4:26) Tokoki kokokani-
sa lolenge oyo moto asalelaka bomoi na ye na matambe
oyo atikaka ntango azali kotambola. Na yango, kolanda
matambe ya moto, elimboli kolanda ndakisa na ye mpe
komekola ye.

4 Kolanda matambe ya Yesu elimboli mpenza nini? Na
mokuse, elimboli kolanda ndakisa na ye. Na verse oyo esi-
mbi mot6 ya likambo ya lisolo oyo, ntoma Petro azali ko-
lobela mingimingi ndakisa malamu oyo Yesu atika na li-
kambo etali koyika mpiko liboso ya minyoko. Kasi ezali
na makambo mosusu mingi oyo Yesu asala oyo tokoki ko-
mekola. (1 Pe. 2:18-25) Ya solo mpenza, bomoi mobimba
ya Yesu, elingi koloba makambo nyonso oyo aloba mpe
oyo asala, ezali ndakisa oyo tosengeli kolanda.

4. Kolanda matambe ya Yesu elimboli mpenza nini?

Yesu atikela biso
matambe na ye mpo
télanda yango
malamumalamu.

(Talad paragrafe 1-2)

> Kasi lokola tozali bato ya kozanga kokoka, tokoki
mpenza kolanda ndakisa ya Yesu? Ee. Petro asengi biso
te tolanda matambe ya Yesu na ndenge ya kokoka. Ase-
ngi biso nde télanda yango “malamumalamu.” Soki tola-
ndi matambe ya Yesu malamumalamu, elingi koloba to-
sali oyo tokoki atako tozali bato ya kozanga kokoka,
tokotosa maloba oyo ntoma Yaone alobaki ete: ‘Bokoba
kotambola ndenge Yesu atambolaki.’—1 Yoa. 2:6.

MPO NA NINI TOSENGELI KOLANDA
MATAMBE YA YESU?

¢ Kolanda matambe ya Yesu ekosalisa biso tépusana pe-
nepene na Yehova. Mpo na nini tolobi bongo? Ya liboso,
Yesu atikelda biso ndakisa malamu mpenza na likambo
etali kozala na bomoi oyo esepelisaka Nzambe. (Yoa. 8:
29) Na yango, soki tozali kolanda matambe ya Yesu, to-
kosepelisa motema ya Yehova. Mpe tosengeli koyeba ete
Tata na biso ya likol6 akopusana penepena na baoyo nyo-
nso basalaka makasi mpo bazala baninga na ye.—Yak.
4:8.

7 Ya mibale, Yesu amekolaki Tata na ye na ndenge ya
kokoka. Yango wana alobaki: “Moto oyo amoni ngai amo-
ni mpe Tata.” (Yoa. 14:9) Tokoki komekola bizaleli ya
Yesu mpe ndenge oyo azalaki kosalela basusu maka-
mbo. Na ndakisa, ayokelaki moto moko ya maba mawa,

5. Bato ya kozanga kokoka bakoki mpenza kolanda ndakisa ya
Yesu? Limbola.

6-7. Mpo na nini tokoki koloba ete kolanda matambe ya Yesu eko-
salisa biso tépusana penepene na Yehova?

amityaki na esika ya mwasi moko oyo azalaki kobela ma-
kasi, mpe amonisaki motema mawa mpo na baoyo bande-
ko na bango bakufaki. Ntango tozali komekola Yesu, to-
zali mpe komekola Yehova. (Mrk. 1:40, 41; 5:25-34; Yoa.
11:33-35) Soki tozali komekola bizaleli ya Yehova mingi
mpenza, boninga na biso na ye ekokoma lisusu ma-
kasi.

8 Kolanda matambe ya Yesu esalisaka biso tétya maka-
nisi na biso nyonso na mosala ya Yehova. Na butu ya nsu-
ka oyo Yesu alekisaki awa na mabele, alobaki boye: “Ngai
nalongi mokili.” (Yoa. 16:33) Alingaki koloba ete azalaki
kolanda te makanisi, mikano, mpe makambo oyo bato ya
mokili basalaka. Yesu abosanaki ata moke te ntina oyo
ayaki awa na mabele, elingi koloba, kolongisa boyangeli
ya Yehova. Tokoloba nini mpo na biso? Mokili oyo ezali
na makambo ebele oyo ekoki kosala ete tolongola likebi
na biso na mosala ya Yehova. Kasi, ndenge moko na Yesu,
soki tokobi kotya makanisi na biso nyonso na mosala ya
Yehova, biso mpe ‘tokolonga’ mokili.—1 Yoa. 5:5.

% Kolanda matambe ya Yesu ememaka na bomoi ya seko.
Ntango elenge mobali moko mozwi atunaki soki asenge-
li kosala nini mpo azwa bomoi ya seko, Yesu alobaki na
ye: “Yaka, landa ngai.” (Mat. 19:16-21) Yesu ayebisaki
Bayuda mosusu oyo bazalaki kondima te ete azali Kristo
ete: “Bampate na ngai . . . elandaka ngai. Mpe nazali ko-
pesa bango bomoi ya seko.” (Yoa. 10:24-29) Yesu ayebi-

8. Ndenge nini kolanda matambe ya Yesu ekosalisa biso ‘t6longa’
mokili? Limbola.
9. Tosengeli kosala nini mpo tétikala na nzela ya bomoi ya seko?

saki Nikodeme, moko ya bato oyo bazalaki kosala na Sa-
nedrina mpe oyo alingaki koyeba makambo mingi oyo
etali mateya ya Yesu, ete ‘moto nyonso oyo azali kondi-
mela ye, akozwa bomoi ya seko.” (Yoa. 3:16) Tomonisaka
ete tondimelaka Yesu soki tozali kosalela makambo oyo
ateyaki mpe komekola makambo oyo asalaki. Soki tosali
bongo, tokotikala na nzela ya bomoi ya seko.—Mat. 7:14.

NDENDE NINI TOKOKI KOLANDA
MATAMBE YA YESU MALAMUMALAMU?

10 Liboso télanda matambe ya Yesu malamumalamu,
tosengeli naino koyeba ye. (Tanga Yoane 17:3.) “Koye-
kola koyeba Yesu” ezali likambo oyo tosengeli kokoba ko-
sala. Tosengeli kokoba koyekola makambo mingi oyo eta-
li ye, elingi koloba bizaleli na ye, ndenge oyo azalaki
kokanisa, mpe mibeko na ye. Ata soki toumeli bambula
boni na kati ya solo, tosengeli kokoba koyekola koyeba
Yehova mpe Mwana na ye.

11 Mpo na kosalisa biso toyeba Mwana na ye malamu,
Yehova akomisa na Liloba na ye Baevanzile minei oyo
elobeli bomoi mpe mosala ya Yesu. Baevanzile yango
eyebisi biso makambo oyo Yesu alobaki, oyo asalaki,
mpe emonisi ndenge oyo azalaki komiyoka. Mikanda ya-
ngo esalisaka biso totya likebi mpenza na ndakisa ya
Yesu. (Ebr. 12:3) Kutu, mikanda yango ezali na ma-
tambe oyo Yesu atikela biso mpo télanda. Na yango,

10. “Koyekola koyeba” Yesu malamu elimboli nini? (Yoane 17:3)
11. Makambo nini ezali na Baevanzile minei?

soki tozali koyekola Baevanzile yango malamumalamu,
tokoyeba lisusu Yesu malamu koleka. Yango ekosalisa
biso tolanda matambe na ye malamumalamu.

12 Mpo tézwa matomba mingi na Baevanzile yango mi-
nei, tosengeli kosuka kaka te na kotanga yango. Tosenge-
li mpe kozwaka ntango mpo na koyekola yango na likebi,
mpe kokanisa na mozindo na makambo oyo tozali kota-
nga. (Tala mpe Yosua 1:8.) Télobela sikoyo makanisi mi-
bale oyo ekoki kosalisa biso tomanyola mpe tésalela ma-
kambo oyo totangi na Baevanzile yango.

13 Ya liboso, sala lokola ozalaki wana ntango makambo
yango ezalaki kosalema. Meka komona na makanisi, ko-
yoka, mpe komitya na esika ya bato oyo lisolo yango elo-
beli. Mpo na kosala yango, sala mwa bolukiluki na mika-
nda oyo ebongiseli ya Yehova ebimisa. Talela baverse oyo
ezali likol6 mpe na nse ya lisolo oyo ozali koyekola. Luka
koyeba makambo mosusu oyo etali bato mpe bisika oyo
balobeli na lisolo yango. Kokanisa lisolo oyo ozali koye-
kola na lisolo oyo elobeli kaka likambo yango na Evanzi-
le mosusu. Na bantango mosusu, mokomi moko ya Eva-
nzile akoki kolobela makambo oyo mokomi mosusu ya
Evanzile alobeli te.

14 Ya mibale, salela na bomoi na yo masolo oyo elobe-

12. Tosengeli kosala nini mpo téyekola makambo mingi ntango to-
zali kotanga Baevanzile?

13. Makambo nini okoki kosala mpo omona ndenge lisolo moko oyo
elobeli bomoi ya Yesu esalemaki?

14-15. Tosengeli kosala nini mpo tésalela makambo oyo toyekoli na
masolo oyo ezali na Baevanzile?

li bomoi ya Yesu. (Yoa. 13:17) Nsima ya koyekola lisolo
moko ya Evanzile na likebi, omituna boye: ‘Ezali na lite-
ya moko na lisolo oyo, oyo nakoki kosalela na bomoi na
ngai? Ndenge nini nakoki kosalela lisolo oyo mpo na ko-
salisa moto mosusu?’ Kanisa moto moko oyo oyebi, oyo
okoki koyebisa ye na bolingo mpe na boboto mateya oyo
oyekoli.

15 Tétalela ndakisa moko oyo ekoki kosalisa biso
toyeba ndenge ya kosalela makanisi yango mibale.
Tokolobela ndakisa ya mwasi mobola oyo mobali
akufa oyo Yesu amonaki na tempelo.

MWASI MOBOLA OYO MOBALI AKUFA
OYO AZALAKI NA TEMPELO

16 Sala lokola ozalaki wana ntango makambo yango eza-
laki kosalema. (Tanga Marko 12:41.) Mona na makanisi
makambo oyo esalemaki. Tozali na mokolo ya 11 Nisana,
ya mobu 33 ya ntango na biso. Etikali mwa mikolo libo-
so ete Yesu akufa. Alekisi mokolo mobimba azali koteya
na tempelo. Kasi bakonzi ya mangomba bazali kotemela
ye, basusu kati na bango bautaki kotuna ye soki azali ko-
sala misala na ye na nguya ya nani. Bamosusu kutu baza-
laki kotuna ye mituna ya makasimakasi mpo bakangisa ye
monoko. (Mrk. 11:27-33; 12:13-34) Sikoyo Yesu akei ko-
fanda esika mosusu na tempelo. Ekoki kozala ete azali na
esika oyo babengi Lopango ya Basi, epai akoki komona
bakesi ya makabo oyo ezali pene na bifelo ya lopango

16. Tanga Marko 12:41 mpe lobeld makambo oyo okanisi ete ezala-
ki kosalema na ntango yango.

yango. Afandi mpe azali komona ndenge bato bazali ko-
tya mbongo na bakesi yango. Amoni mpe bazwi ebele ba-
zali kotya mbongo. Ntango mosusu azali koyoka ndenge
mbongo yango ezali kosala makelele ntango bazali koko-
tisa yango na bakesi yango.

17 Tanga Marko 12:42. Nsima ya mwa ntango, Yesu
amoni mwasi mobola moko oyo “mobali akufa.” (Luka
21:2) Mwasi yango azali na bomoi ya mpasi mpenza, mpe
ekoki kozala ete azali na mbongo mingi te mpo na koso-
mba biloko ya mokolo na mokolo oyo asengeli na yango.
Kasi akei na moko ya bakesi ya makabo yango mpe atye
na ndenge ya nkuku mbongo mibale ya bibende ya mike
mpenza, oyo mbala mosusu esali makelele ntango ekoti
na kesi yango. Yesu ayebi motango ya mbongo oyo mwa-
si yango atye na kesi yango. Ezali mbongo oyo ekokoka
ata kosomba mokengeli-mboka moko te; bandeke oyo
bato bakokaki kosomba na ntalo moke mpenza mpo na
kolya.

18 Tanga Marko 12:43, 44. Mwasi yango akamwisi
Yesu mpenza. Na yango, Yesu abengi bayekoli na ye, ala-
kisi bango mwasi yango oyo mobali akufa mpe alobi:
“Mwasi mobola wana oyo mobali akufa atye mingi kole-
ka bato nyonso.” Na nsima alobi: “Bango nyonso [mingi-
mingi bazwi] batyaki oyo balongolaki na biloko na bango
oyo eleki ebele, kasi ye na kokelela na ye atyaki nyonso

17. Mwasi mobola oyo mobali akufa oyo Marko 12:42 elobeli, asa-
laki nini?

18. Na kotalela Marko 12:43, 44, Yesu alobaki nini mpo na likabo
oyo mwasi oyo mobali akufa apesaki?

Ndenge moko na Yesu, ntango omoni basusu
bazali kopesa Yehova oyo eleki malamu, pesaka
bango longonya mpo na milende na bango
(Tala paragrafe 19-20)

oyo azalaki na yango, nyonso oyo azalaki na yango mpo
na kobikela.” Ntango mwasi yango azalaki kotya mwa
mbongo moke oyo atikalaki na yango mpo na mokolo
wana, azalaki kotika bomoi na ye mobimba na maboko ya
Yehova mpo asunga ye.—Nz. 26:3.

19 Saleld makambo oyo oyekoli na lisolo yango na bomoi
na yo. Omituna boye: ‘Liteya nini nakoki koyekola na ma-
loba oyo Yesu alobaki mpo na mwasi mobola oyo mobali
akufa?’ Kanisa naino mwasi yango. Na ntembe te azalaki
na mposa ya kopesa Yehova biloko mingi. Kasi apesaki
Yehova oyo eleki malamu na kotalela makoki na ye. Mpe
Yesu ayebaki ete likabo ya mwasi yango ezalaki na motu-
ya mingi na miso ya Yehova Tata na ye. Yango ezali

19. Liteya nini ya ntina mingi tokoki kozwa na maloba oyo Yesu alo-
baki mpo na mwasi mobola oyo mobali akufa?

mpenza liteya ya ntina mingi mpo na biso. Yehova asepe-
laka soki topesi ye oyo ezali malamu, elingi koloba, ko-
salela ye na motema mpe na molimo na biso mobimba.
(Mat. 22:37; Kol. 3:23) Asepelaka soki amoni tozali ko-
sala oyo tokoki. Yango etaleli mpe makasi na biso, nta-
ngo oyo tolekisaka mpo na kosambela ye, na ndakisa, na
mosala ya kosakola mpe na makita.

20 Ndenge nini okoki kosalela liteya oyo ozwi na lisolo
ya mwasi oyo mobali akufa? Kanisa bato oyo okoki kole-
ndisa soki oyebisi bango ete Yehova asepelaka na oyo ba-
salaka na mosala na ye. Na ndakisa, oyebi ndeko mwasi
moko ya mobange oyo abelaka mpe azali na makasi mi-
ngi te ya nzoto, mpe mbala mosusu amimonaka ntina te
mpo akoki lisusu te kosala mingi na mosala ya kosakola?
To mpe ezali na ndeko mobali moko oyo oyebi ete azali
na maladi oyo eumeli, maladi moko ya mpasi mpenza
mpe alembi nzoto mpo azali kokoka lisusu te koyangana
na makita nyonso na Ndako ya Bokonzi? Okoki kosalisa
bandeko ya ndenge wana soki ozali kosalela maloba oyo
ezali “malamu mpo na kotonga.” (Ef. 4:29) Yebisa bango
mateya oyo ozwi na lisolo ya mwasi mobola oyo mobali
akufa. Maloba na yo ya kolendisa ekoki kosalisa bango
bamona ete Yehova asepelaka soki tozali kopesa ye oyo
eleki malamu na kotalela makoki na biso. (Mas. 15:23;
1 Tes. 5:11) Ntango ozali kolendisa basusu bapesa Yeho-
va oyo eleki malamu, ata soki yango ekoki komonana
moke, ozali kolanda matambe ya Yesu malamumalamu.

20. Ndenge nini okoki kosalela mateya oyo ezali na lisolo ya mwa-
si oyo mobali akufad? Pesa ndakisa.

21 Tozali mpenza na botondi ndenge masolo oyo ezali
na Baevanzile eyebisi biso makambo mingi oyo etali bo-
moi ya Yesu, ndenge esalisi biso tomekola ye, mpe tola-
nda matambe na ye malamumalamu. Ekozala malamu
soki oyekoli Baevanzile yango na boyekoli na yo moko to
mpe na losambo na kati ya libota. T6bosana te ete mpo
t6zwa mpenza matomba na boyekoli yango, tosengeli ko-
sala lokola tozalaki wana ntango makambo yango ezala-
ki kosalema mpe kosalela makambo yango na bomoi na
biso. Longola komekola makambo oyo Yesu asalaki, tose-
ngeli mpe koyoka makambo oyo alobaki. Na lisolo oyo
elandi, tokomona mateya oyo tokoki kozwa na maloba ya
nsuka oyo Yesu alobaki liboso akufa.

21. Ozwi ekateli nini?

NDIMBOLA YA ELILINGI Nkasa 11: Nsima na kokanisa na mozindo na
makambo oyo Yesu alobaki mpo na mwasi mobola oyo mobali akufa,
ndeko mwasi moko azali kopesa ndeko mwasi moko ya mobange
longonya ndenge azali kosalela Yehova na molimo na ye mobimba.

OKOPESA EYANO NINI?

B Kolanda matambe m Mpo na ninitose- B Tosengeli kosala

ya Yesu elimboli ngeli kolanda ma- nini mpo tézwa
nini? tambe ya Yesu? matomba ntango
tozali kotanga
Baevanzile?
LOYEMBO 15

Tékumisa mwana ya liboso ya Yehoval!




soveoll 15

Zwa mateya na maloba
ya nsuka oyo Yesu
alobaki liboso akufa

“Oyo azali Mwana na ngai ya bolingo, oyo nandimi;
boyoka ye.”—MAT. 17:5.

LOYEMBO 17
“Nalingi”

NA MOKUSE

Ndenge Matai 17:5 emonisi yango, Yehova alingaka ete
toyoka Mwana na ye. Na lisolo oyo, tokoyekola mateya
oyo tokoki kozwa na maloba ya nsuka oyo Yesu alobaki
ntango azalaki kokufa likol6é ya nzete ya mpasi.

TOZALI na moi ya mokolo ya 14 Nisana, ya mobu 33 ya
ntango na biso. Nsima ya kofunda Yesu mpe kosambisa ye
mpo na makambo ya mabe oyo asalaki te, bato bazali ko-
tyola ye, banyokoli ye mabe mpenza, mpe na nsima, ba-
baki ye likol6 ya nzete ya mpasi. Babeti ye bansete na ma-
boko mpe na makolo. Mbala nyonso oyo azali kopema
mpe koloba, azali koyoka mpasi makasi. Kasi asengeli ko-
kanga monokd> te mpo azali na makambo ya ntina mingi
oyo asengeli koloba.

2 Tétalela maloba oyo Yesu alobaki ntango azalaki ko-
kufa likolo ya nzete ya mpasi, mpe mateya oyo tokoki ko-
zwa na maloba yango. Na maloba mosusu, ‘toyoka ye.’
—Mat. 17:5.

“TATA, LIMBISA BANGO”

3 Yesu alobaki nini? Nsima ya kobaka ye likol6 ya nze-
te, Yesu abondelaki na maloba oyo: “Tata, limbisa ba-
ngo.” Alimbisa banani? Maloba oyo alobaki na nsima,
esalisi biso t6zwa eyano. Alobaki: “Mpo bazali koyeba
oyo bazali kosala te.” (Luka 23:33, 34) Ekoki kozala ete
Yesu azalaki kolobela basoda ya Roma oyo babetaki ye ba-
nsete na maboko mpe na makolo. Bayebaki te soki Yesu
azalaki mpenza nani. Ekoki mpe kozala ete Yesu azalaki
kokanisa bato mosusu kati na baoyo basengaki ete abo-
mama, kasi oyo na nsima, bakokéma kondimela ye. (Mis.

1-2. Makambo nini esalemaki liboso Yesu aloba maloba na ye ya
nsuka?

3. Ekoki kozala ete Yesu azalaki kolobela banani ntango alobaki
ete: “Tata, limbisa bango?”

2:36-38) Yesu atikaki te ete makambo ya kozanga bose-
mbo oyo akutanaki na yango ekomisa ye nkandankanda
mpe etinda ye aboya kolimbisa bato oyo banyokolaki ye.
(1 Pe. 2:23) Kutu, asengaki nde Yehova ete alimbisa bao-
yo bazalaki koboma ye.

4 Maloba ya Yesu ekoki koteya biso nini? Ndenge moko
na Yesu, tosengeli kondima kolimbisaka basusu. (Kol. 3:
13) Bato mosusu, ata mpe bandeko na biso ya libota ba-
koki kotemela biso mpo bazali kokanga ntina te ya mate-
ya oyo tondimaka, mpe lolenge na biso ya bomoi. Bakoki
koyebisa bato mosusu makambo ya lokuta mpo na biso,
koyokisa biso nsoni na miso ya bato, kobebisa mikanda na
biso, ata mpe koluka kobeta biso. Na esika tobombela ba-
ngo nkanda na motema, tokoki kosenga Yehova afungola
miso ya bato oyo batemelaka biso mpo mokolo mosusu
bakoka koyeba solo. (Mat. 5:44, 45) Na bantango mosu-
su ekoki kozala mpasi tolimbisa bango, mingimingi soki
basalelaki biso makambo ya mabe mpenza. Kasi soki to-
bombeli bango nkanda na motema mpe toboyi kolimbisa
bango, biso moko tokomisala mabe. Ndeko mwasi moko
alobaki boye: “Namoni ete kolimbisa basusu elimboli te
ete makambo oyo basalelaki ngai ezalaki malamu, to mpe
kotikela bango nzela ete basalela ngai makambo na nde-
nge ya mabe mpenza. Elimboli kaka ete naboyi kobombe-
la bango nkanda na motema.” (Nz. 37:8) Soki tolimbisi,
totikaka te ete makambo mabe oyo basalelaki biso eko-
misa biso nkandankanda.—Ef. 4:31, 32.

4. Ndenge oyo Yesu andimaki kolimbisa banguna na ye ekoki kote-
ya biso nini?

“OKOZALA NA NGAI NA PARADISO”

> Yesu alobaki nini? Basali-mabe mibale bazalaki mpe li-
kolo ya nzete ya mpasi elongo na Yesu. Na ebandeli, ba-
ngo mibale bazalaki kotyola ye. (Mat. 27:44) Kasi na nsi-
ma, moko na bango abongolaki motema. Ayaki koyeba
ete Yesu asalaki “likambo moko ya mabe te.” (Luka 23:
40, 41) Oyo eleki ntina, andimaki ete Yesu akosekwa mpe
mokolo mosusu akoyangela lokola mokonzi. Ayebisaki
Yesu boye: “Yesu, kanisa ngai ntango okokota na bokonzi
na yo.” (Luka 23:42) Mobali yango amonisaki kondima
makasi mpenza! Mpe Yesu ayebisaki ye boye: ‘Ya solo na-
zali koyebisa yo lelo: Okozala na ngai, na bokonzi te kasi
na Paradiso.” (Luka 23:43) Simba ete Yesu apesaki elaka
yango epai ya moto yango ye moko, kasi te epai ya
bato nyonso. Yesu apesaki mosali-mabe yango elaka wana
mpo ayebaki ete Tata na ye azali na motema mawa.—Nz.
103:8.

6 Maloba ya Yesu ekoki koteya biso nini? Yesu azalaki
mpenza lokola Tata na ye. (Ebr. 1:3) Yehova alingaka koli-
mbisa biso mpe komonisela biso motema mawa. Kasi ako-
sala yango kaka soki toyoki mpenza mawa mpo na maka-
mbo mabe oyo tosala kala, mpe tomonisi kondima
na mbeka ya Yesu Kristo. (1 Yoa. 1:7) Ekoki kozala mpa-
si mpo basusu bandima ete Yehova akoki kolimbisa bango
mpo na mabunga oyo basald kala. Soki na bantango

5. Elaka nini Yesu apesaki mosali-mabe moko oyo azalaki na nzete
ya mpasi elongo na ye, mpe mpo na nini apesaki ye elaka yango?
6. Mateya nini tokoki kozwa na maloba oyo Yesu ayebisaki mosali-
mabe?

mosusu oyokaka mpe bongo, kobosana likambo oyo te:
Mwa moke liboso akufa, Yesu amonisaki motema mawa
epai ya mosali-mabe oyo abandaki kondimela ye. Kanisa
naino: soki Yesu amoniselaki moto ya ndenge wana mo-
tema mawa, na ntembe te Yehova akomonisa motema
mawa mingi koleka epai ya basambeli na ye ya sembo, oyo
basalaka nyonso oyo bakoki mpo na kotosa mibeko na ye.
—Nz. 51:1; 1 Yoa. 2:1, 2.

“TALA! MWANA NA YO! . .. TALA!
MAMA NA YO!”

7 Yesu alobaki nini? (Tanga Yoane 19:26, 27.) Yesu aza-
laki komitungisa mpo na mama na ye, oyo mbala mosusu
akomaki mwasi oyo mobali akufa. Baleki ya Yesu bako-
kaki kosalisa mama na bango mpo azwaka biloko oyo
asengelaki na yango mpo na kobikela. Kasi nani akokaki
kosalisa Maria mpo atikala sembo epai ya Yehova? Eloko
moko te emonisi ete na ntango wana bandeko ya Yesu ba-
komaki bayekoli na ye. Kasi Yoane azalaki ntoma moko
ya sembo mpe moninga ya Yesu ya motema. Yesu azalaki
kotalela baoyo bazalaki kosambela Yehova elongo na ye
lokola bandeko na ye ya elimo. (Mat. 12:46-50) Lokola
Yesu azalaki kolinga mpe komitungisa mpo na mama na
ye, apesaki Yoane mokumba ya kobatela ye mpo ayebaki
ete akokokisa mpe bamposa na ye ya elimo. Yesu ayebisa-
ki mama na ye ete: “Tala! Mwana na yo!” Mpe ayebisaki
Yoane ete: “Tala! Mama na yo!” Banda mokolo wana, Yoa-

7. Ndenge Yoane 19:26, 27 emonisi yango, makambo nini Yesu aye-
bisaki Maria mpe Yoane, mpe mpo na nini alobaki yango?

ne akomaki lokola mwana ya Maria, mpe akémaki koba-
tela ye kaka lokola mama na ye moko. Yesu amonisaki
mpenza bolingo makasi mpo na mwasi oyo abatelaki ye
ntango abotamaki, mpe oyo atelemaki pene na ye ntango
azalaki kokufa!

8 Maloba ya Yesu ekoki koteya biso nini? Bolingo na biso
mpo na bandeko na biso bakristo ekoki kozala makasi ko-
leka ndenge oyo tolingaka bato ya libota na biso. Bande-
ko na biso ya libota bakoki kotemela to mpe kosundola
biso. Kasi ndenge Yesu alakaki yango, soki tokangami
na Yehova mpe ebongiseli na ye, tokozwa “mbala nka-
ma moko” koleka oyo tobungisi. Mingi bakokéma lokola
bana na biso ya mibali, bana na biso ya basi, bamama to
mpe batata na biso. (Mrk. 10:29, 30) Omiyokaka ndenge
nini lokola ozali na kati ya lisanga mobimba ya bandeko
oyo bazali na bomoko mpo bandimelaka Yehova, balinga-
ka ye, mpe bamoniselanaka bolingo?—Kol. 3:14; 1 Pe.
2:17.

“NZAMBE NA NGAI,
MPO NA NINI OSUNDOLI NGAI?”

% Yesu alobaki nini? Mwa moke liboso akufa, Yesu aga-
ngaki ete: “Nzambe na ngai, Nzambe na ngai, mpo na nini
osundoli ngai?” (Mat. 27:46) Biblia emonisi te ntina oyo
Yesu alobaki maloba yango. Kasi totalela mateya oyo

8. Mateya nini tokoki kozwa na maloba oyo Yesu alobaki na Maria
mpe Yoane?

9. Mateya nini tokoki kozwa na maloba ya Yesu oyo ezali na Matai
27:467?

tokoki kozwa na maloba yango. Likambo ya liboso ezali
ete ntango Yesu alobaki maloba yango, azalaki kokokisa
esakweli oyo ezali na Nzembo 22:1.* Lisusu, maloba ya-
ngo emonisi ete Yehova ‘atelemisaki te lopango zinganzi-
nga’ ya Mwana na ye mpo na kobatela ye. (Yobo 1:10)
Yesu ayebaki ete Tata na ye atikaki ye mpenza na maboko
ya banguna na ye mpo bameka kondima na ye tii na nsu-
ka. Moto moko te amekama na ndenge oyo Yesu ameka-
maki. Lisusu, maloba yango emonisi ete Yesu asalaki te
likambo moko ya mabe oyo mpo na yango asengelaki ko-
bomama.

10 Maloba ya Yesu ekoki koteya biso nini? Liteya ya libo-
so ezali ete tosengeli te kozela Yehova abatela biso na mi-
kakatano oyo ekoki komeka kondima na biso. Kaka nde-
nge Yesu amekamaki tii na nsuka, biso mpe tosengeli
komibongisa mpo na kotikala sembo ata soki esengi t6-
kufa. (Mat. 16:24, 25) Kasi, toyebi ete Nzambe akotika
nzela te ete tbmekama koleka oyo tokoki koyikela mpiko.
(1 Ko. 10:13) Liteya mosusu ezali ete, ndenge moko na
Yesu, bakoki konyokola biso ata soki tosali likambo moko
te ya mabe. (1 Pe. 2:19, 20) Baoyo batemelaka biso basa-
laka yango kaka te mpo tosalaki likambo moko ya mabe,
kasi mpo tozali bato ya mokili te, mpe topesaka litatoli

*Mpo na koyeba bantina mosusu oyo mbala mosusu etindaki Yesu
atanga maloba oyo ezali na Nzembo 22:1, tala “Mituna ya batangi” na
nimero oyo.

10. Mateya nini tokoki kozwa na maloba oyo Yesu ayebisaki Tata
na ye?

mpo na solo. (Yoa. 17:14; 1 Pe. 4:15, 16) Yesu ayebaki nti-
na oyo Yehova atikaki nzela ete anyokwama. Kasi na ko-
kesana na Yesu, na bantango mosusu, basambeli ya se-
mbo ya Yehova oyo bazali konyokwama bamitunaka ntina
oyo Yehova atiki nzela ete makambo ya bongo ekomela
bango. (Hab. 1:3) Nzambe na biso oyo azali na motema
mawa mpe na motema molai ayebi ete bato ya ndenge
wana bazangi kondima te; bazali nde na mposa ya libo-
ndisi oyo kaka ye nde akoki kopesa yango.—2 Ko. 1:
3, 4.

“NAZALI NA MPOSA YA MAI”

1 Yesu alobaki nini? (Tanga Yoane 19:28.) Mpo na nini
Yesu alobaki: “Nazali na mposa ya mai?” Asalaki bongo
mpo na kokokisa esakweli oyo ezali na Nzembo 22:15, oyo
elobi ete: “Nguya na ngai ekauki lokola eteni ya mbeki,
mpe lolemo na ngai ekangami na misuni ya mino na
ngai.” Lisusu, nsima ya makambo nyonso ya mpasi oyo
Yesu akutanaki na yango, ata mpe mpasi ya liwa likol6 ya
nzete, asengelaki koyoka mposa ya mai makasi. Azalaki
na mposa ete moto moko asalisa ye mpo akokisa mposa
oyo azalaki na yango ya komela mai.

12 Maloba ya Yesu ekoki koteya biso nini? Yesu amona-
ki te ete ezali bolembu komonisa bato mosusu ndenge
oyo azalaki komiyoka. Biso mpe tosengeli kosalaka bo-
ngo. Mbala mingi na bomoi na biso, tomonaka malamu

11. Mpo na nini Yesu alobaki maloba oyo ezali na Yoane 19:28?

12. Maloba ya Yesu oyo ete “nazali na mposa ya mai” ekoki koteya
biso nini?

Mateya oyo tokoki
kozwa na maloba
ya nsuka oyo
Yesu alobaki
liboso akufa

1. “Tata, limbisa bango.”
Tosengeli kondima kolimbisa basusu.

2. “Okozala na ngai na Paradiso.”
Yehova andimaka komonisela biso motema mawa.

3. “Talal Mwananayo!... Tala!l Mama nayo!”
Tozali na ebele ya bandeko na kati ya lisanga
oyo bazali lokola bandeko na biso ya libota.

4. “Nzambe na ngai, mpo na nini osundoli ngai?”
Yehova akobatela biso te na mikakatano nyonso
oyo tokoki kokutana na yango.

5. “Nazali na mposayamai.”
Soki tosengi bato mosusu basalisa biso, yango
emonisi te ete tozali bato ya bolembu.

6. “Ekokisami!”
Tosengeli kozala na ekateli ya kobatela bosembo
na biso mokolo na mokolo.

7. “Natiki elimo na ngai na mabok> nayo.”
Tozali na kondima ete Yehova akosekwisa biso
soki tokufi.




téyebisa bato mosusu te makambo oyo tozali na mposa
na yango. Kasi soki tokomi na mposa ete bato mosusu ba-
salisa biso, tosengeli kokakatana te mpo na kosenga lisa-
lisi. Na ndakisa, soki tozali mobange to tozali kobela, to-
koki kosenga moninga moko akende kotika biso na wenze
to epai ya monganga. Soki tolembi nzoto, ekoki kosenga
ete toyebisa nkulutu, to moninga moko mokristo oyo
akomeli na elimo ayoka biso na likebi to mpe ayebisa biso
“liloba ya malamu” oyo ekolendisa biso. (Mas. 12:25) T6-
bosana te ete bandeko na biso balingaka biso, mpe baza-
laka na mposa ya kosalisa biso na “ntango ya mpasi.”
(Mas. 17:17) Kasi bakoki koyeba te makambo oyo ezali na
motema na biso. Soki toyebisi bango te, bakoyeba mpe te
soki tozali na mposa ya lisalisi.

“EKOKISAMI!”

13 Yesu alobaki nini? Na ngonga soki ya misato nsima ya
midi ya mokolo ya 14 Nisana, Yesu agangaki: “Ekokisa-
mi!” (Yoa. 19:30) Maloba yango ezali koteya biso ete
mwa moke liboso akufa, Yesu ayebaki ete asalaki ma-
kambo nyonso oyo Yehova asengaki ye. Lokola abatelaki
bosembo na ye tii na liwa, Yesu akokisaki makambo mi-
ngi. Ya liboso, amonisaki ete Satana azali mobuki-lokuta.
Yesu amonisaki ete moto ya kokoka akoki kobatela bose-
mbo na ye ata soki Satana asali ye nini. Ya mibale, Yesu
apesaki bomoi na ye lisiko. Lokola apesaki bomoi na ye
mbeka, yango esalisi bato ya kozanga kokoka bazala na

13. Lokola Yesu abatelaki bosembo na ye tii na liwa, yango ekoki-
saki makambo nini?

boyokani malamu na Nzambe mpe bazwa elikya ya koza-
la na bomoi libela na libela. Ya misato, Yesu amonisaki ete
Yehova azali Moyangeli oyo aleki malamu mpe alongola-
ki nsoni nyonso na nkombo ya Tata na ye.

14 Maloba ya Yesu ekoki koteya biso nini? Tosengeli ko-
zala na ekateli ya kobatela bosembo na biso mokolo na
mokolo. Tétala makambo oyo ndeko Maxwell Friend, oyo
azalaki molakisi na Eteyelo ya Gileade alobaki. Na liya-
ngani moko oyo esangisaka bato ya mikili mingi, ndeko
Friend asalaki diskur moko oyo elobelaki bosembo. Alo-
baki boye: “Makambo oyo okoki kosala to koloba, sala ya-
ngo lelo; kozela lobi te. Oyebi soki lobi okozala na bomoi?
Salela bomoi na yo ya mokolo na mokolo lokola libaku ya
nsuka oyo ozali na yango ya komonisa ete obongi mpo na
kozala na bomoi ya libela na libela.” Tésalela bomoi na
biso ya mokolo na mokolo lokola libaku ya nsuka oyo to-
zali na yango ya komonisa bosembo na biso! Mpe ata soki
liwa eyei, tokozala na likoki ya koloba: “Yehova, nasalaki
nyonso mpo na kobatela bosembo na ngai, komonisa ete
Satana azali mobuki-lokuta, mpe kolongisa nkombo mpe
boyangeli na yo!”

“NATIKI ELIMO NA NGAI NA MABJOKD NA YO”

15 Yesu alobaki nini? (Tanga Luka 23:46.) Na kondima
nyonso Yesu alobaki: “Tata, natiki elimo na ngai na ma-
boko na yo.” Yesu ayebaki ete elikya na ye ya kozala na

14. Tosengeli kozala na ekateli ya kosalela bomoi na biso ya moko-
lo na mokolo ndenge nini? Limbola.

15. Na kotalela Luka 23:46, Yesu ayebaki likambo nini?

bomoi na mikolo ezali koya, ezalaki na maboko ya Yeho-
va. Mpe ayebaki ete Tata na ye akobosana ye te.

16 Maloba ya Yesu ekoki koteya biso nini? Koba kobatela
bosembo na yo epai ya Yehova ata soki bomoi na yo eza-
li na likama. Mpo na kosala yango, osengeli ‘kotyela Ye-
hova motema na yo mobimba.” (Mas. 3:5) Tétalela ndaki-
sa ya Joshua, Motatoli ya Yehova moko ya mbula 15 oyo
abelaki maladi moko oyo ememaki ye na liwa. Aboyaki
kondima lisalisi ya monganga oyo ekokaki kotinda ye
abuka mibeko ya Nzambe. Mwa moke liboso akufa, aye-
bisaki mama na ye boye: “Mama, nazali na maboko ya Ye-
hova. Mama, nazali koyebisa yo na bosembo nyonso:
nayebi mpenza ete Yehova akosekwisa ngai. Ayebi maka-
mbo oyo ezali na motema na ngai mpe nalingaka ye mi-
ngi mpenza.”* Na yango, mokomoko na biso asengeli ko-
mituna boye: “Soki kondima na ngai emekami na likambo
moko oyo ekoki kosala ete nabungisa bomoi na ngai, na-
kotikala sembo epai ya Yehova, mpe nakotyela ye mote-
ma ete akobosana ngai te?”

17 Tokoki kozwa mateya ya ntina mingi na maloba ya
nsuka oyo Yesu alobaki liboso akufa. Esalisi biso tobmona
ete tosengeli kolimbisaka basusu mpe kotya motema ete
Yehova akolimbisa biso. Tozali na libaku moko kitoko ya

* Tala lisolo “La foi de Joshua : Une victoire pour les droits de I'enfant,”
na Lamuka ya 22/01/1995, na francais!

16. Ndakisa ya ndeko mobali moko ya mbula 15 eteyi yo nini?

17-18. Mateya nini tozwi? (Tala mpe etanda “Mateya oyo tokoki ko-
zwa na maloba ya nsuka oyo Yesu alobaki liboso akufa.”)

kozala na bandeko basi mpe bandeko mibali ya elimo oyo
balingaka kosalisa biso. Kasi soki tozali na mposa ya lisa-
lisi, tosengeli kokakatana te mpo na kosenga bango basa-
lisa biso. Toyebi ete Yehova akosalisa biso téyika mpiko
na mokakatano nyonso oyo tokokutana na yango. Tomo-
ni mpe ntina ya kosalela bomoi na biso ya mokolo na mo-
kolo lokola libaku ya nsuka oyo tozali na yango ya komo-
nisa bosembo na biso mpe ya kotya motema ete Yehova
akosekwisa biso soki tokufi.

18 Ya solo, maloba oyo Yesu alobaki ntango azalaki ko-
kufa likol6 ya nzete ya mpasi ekoki koteya biso makambo
mingi mpenza! Soki tosaleli mateya oyo tozwi, tokotosa
maloba oyo Yehova ye moko alobaki mpo na Mwana na ye
ete: “Boyoka ye.”—Mat. 17:5.

MATEYA NINI OZWI NA MALOBAYAYESU OYO EZALINA ...

B Luka 23:34, B Matai 27:46? B Yoane 19:26-28,
43, 467 307

LOYEMBO 126
Kengeld, telema ngwi, zala makasi




sovekoll 16

Koba komonisa botondi
mpo na lisiko

“Mwana ya moto ayaki . . . mpo na kopesa molimo na ye
lisiko na esika ya bato mingi.”—MRK. 10:45.

LOYEMBO 18
Tézala na botondi mpo na lisiko

NA MOKUSE

Mpo na nini Yesu akufaki liwa moko ya mpasi? Lisolo
oyo ekoyanola na motuna yango. Ekosalisa biso tokémisa
lisusu makasi botondi na biso mpo na lisiko.

NTANGO Adama oyo azalaki moto ya kokoka asalaki lisu-
mu, abungisaki libaku ya kozala na bomoi ya seko, kaka
mpo na ye moko te, kasi mpe mpo na bakitani na ye. Lo-
kola Adama asalaki lisumu yango na nko, ntina ya kolimbi-
sa ye ezalaki te. Kasi bana na ye basalaki ata likambo moko
te ya mabe mpe batindaki Adama te asala lisumu. (Rom. 5:
12, 14) Adama azwaki etumbu ya liwa mpo na likambo oyo
asalaki. Kasi Yehova akokaki kosala likambo moko mpo
bana ya Adama bazala na bomoi libela na libela. Mwa moke
nsima ya lisumu ya Adama, Yehova akémaki komonisa mo-
kemoke ndenge oyo akobikisa bamilio ya bana ya Adama na
lisumu mpe na liwa. (Eba. 3:15) Na ntango oyo Yehova atya-
ki, atindaki Mwana na ye uta na likol6, mpo na “kopesa mo-
limo na ye lisiko na esika ya bato mingi.”—Mrk. 10:45; Yoa.
6:51.

2 Lisiko ezali nini? Na kotalela Makomami ya Greki ya
bokristo, lisiko ezali motuya oyo Yesu apesaki mpo na ko-
somba eloko oyo Adama abungisaki. (1 Ko. 15:22) Mpo na
nini tosengeli na lisiko? Mpamba te na kotalela mibeko oyo
Yehova apesaki na likambo etali bosembo, esengaki kope-
sa bomoi mpo na bomoi. (Kob. 21:23, 24) Adama abungi-
saki bomoi na ye ya kokoka. Mpo na kokokisa bosembo ya
Nzambe, Yesu apesaki bomoi na ye ya kokoka. (Rom. 5:17)
Na ndenge yango, akémaki “Tata ya Seko” ya baoyo nyonso
bazali komonisa kondima na mbeka ya lisiko.—Yis. 9:6;
Rom. 3:23, 24.

3 Bolingo makasi mpo na Tata na ye ya likol6 mpe mpo

1-2. Lisiko ezali nini, mpe mpo na nini tosengeli na yango?
3. Na kotalela Yoane 14:31 mpe 15:13, mpo na nini Yesu andimaki
kopesa bomoi na ye ya kokoka mbeka?

na biso nde etindaki Yesu andima kopesa bomoi na ye mbe-
ka. (Tanga Yoane 14:31; 15:13.) Bolingo yango nde etinda-
ki ye abatela bosembo na ye tii na nsuka mpe akokisa mo-
kano ya Tata na ye. Yesu asalaki yango na ndenge atikalaki
sembo tii na liwa. Yango ekosala ete mokano oyo Yehova
azalaki na yango na ebandeli mpo na bato mpe mpo na ma-
bele ekokisama. Na lisolo oyo, tokolobela ntina oyo Yeho-
va atikaki ete Yesu anyokwama mingi ndenge wana liboso
akufa. Tokolobela mpe na mokuse ndakisa ya ntoma Yoane
oyo azalaki kozwa lisiko na motuya mingi. Na nsuka, toko-
lobela ndenge oyo tokoki komonisa botondi mpo na lisiko,
mpe ndenge oyo tokoki kokomisa lisusu makasi botondi na
biso mpo na mbeka oyo Yehova na Yesu bapesa biso.

MPO NA NINI YEHOVA ATIKAKI
YESU ANYOKWAMA?

4 Kanisa makambo oyo esalemaki na mokolo ya nsuka
oyo Yesu alekisaki awa na mabele liboso akufa. Atako Yesu
akokaki kosenga na mampinga ya baanzelu babatela ye, ati-
kaki ete basoda ya Roma bakanga ye mpe babeta ye koza-
nga mawa. (Mat. 26:52-54; Yoa. 18:3; 19:1) Babeti ye na
fimbo moko oyo ezokisi ye makasi mpenza. Na nsima, ba-
memisi ye nzete moko ya kilo mpenza na mokongo na ye
oyo etondi na bampota. Yesu abandi komema nzete yango
tii na esika oyo basengeli koboma ye. Kasi mwa moke na
nsima, basoda ya Roma bayebisi mobali moko oyo azalaki
wana amemela Yesu nzete yango. (Mat. 27:32) Ntango Yesu
akomi na esika oyo asengeli kobomama, basoda yango
babeti ye nsete na maboko mpe na makolo likol6 ya nzete

4. Lobela ndenge oyo Yesu akufaki.

yango. Kilo ya nzoto ya Yesu ebandi kopasola misuni na ye
na bisika oyo babeti ye bansete. Baninga na ye bazali na
mawa makasi mpe mama na ye azali kolela, kasi bakonzi ya
Bayuda bazali kotyola Yesu. (Luka 23:32-38; Yoa. 19:25)
Yesu azali kolekisa bangonga moko ya mpasi mpenza. Nde-
nge oyo bakakisi ye likol6 ya nzete, esali ete motema mpe
mimpululu (poumons) na ye esala lisusu malamu te. Yango
wana akomi kopema na mpasi. Yesu ayebi ete atikali sembo
epai ya Yehova, yango wana liboso akufa, abondeli ye mpo
na mbala ya nsuka. Na nsima, akitisi mot6 na ye mpe aka-
ti motema. (Mrk. 15:37; Luka 23:46; Yoa. 10:17, 18; 19:30)
Ezalaki liwa moko ya nsoni, ya mpasi mpenza, mpe ezwaki
ntango mingi!

> Mpo na Yesu, lolenge oyo asengelaki kobomama ezala-
ki te likambo ya mpasi mingi. Azalaki nde komitungisa mpo
na makambo oyo bafundaki ye mpe oyo mpo na yango ase-
ngelaki kobomama. Bafundaki ye ete afingi Nzambe, elingi
koloba, azalaki ata na limemya moko te mpo na Nzambe
mpe mpo na nkombo na ye. (Mat. 26:64-66) Likambo ya-
ngo etungisaki Yesu mingi mpe atyaki motema ete Tata na
ye akotika nzela te ete ayokisama nsoni ndenge wana. (Mat.
26:38, 39, 42) Mpo na nini Yehova atikaki nzela ete Mwa-
na na ye oyo azalaki kolinga mingi anyokwama mpe akufa?
Tolobela bantina misato.

6 Ya liboso, Yesu asengelaki kokakisama na nzete mpo na
kosikola Bayuda na elakeli mabe. (Gal. 3:10, 13) Bandima-

5. Mpo na Yesu, likambo nini ezalaki mabe mpenza koleka ndenge
oyo asengelaki kobomama?

6. Mpo na nini Yesu asengelaki kokakisama likol6 ya nzete ya
mpasi?

Kanisa makambo nyonso
ya mpasi oyo Yesu

ayikelaki mpiko mpc
na kopesa biso
(Tala para



ki ete bakotosa mibeko ya Nzambe kasi batosaki yango te.
Mpo na yango, balakelamaki mabe. Elakeli mabe yango eba-
kisamaki na etumbu ya liwa oyo bazalaki na yango mpo ba-
zalaki bana ya Adama. (Rom. 5:12) Mibeko oyo Nzambe
apesaki Yisraele elobaki ete soki moto asali lisumu oyo
ebongi na liwa, moto yango asengelaki kobomama. Na nsi-
ma, nzoto ya moto yango esengelaki kokakisama likolo6 ya
nzete.* (Mib. 21:22, 23; 27:26) Na yango, lokola bakakisa-
ki Yesu likol6 ya nzete, Bayuda bakokaki kosikolama na ela-
keli mabe yango, mpe mbeka oyo Yesu apesaki ekokaki ko-
salisa bango atako baboyaki ye.

7 Télobela ntina ya mibale oyo Nzambe atikaki nzela ete
Mwana na ye anyokwama. Azalaki kopesa Yesu formasyo
mpo na mokumba oyo akozala na yango na mikolo ezali
koya, ya kozala Nganga-nzambe Monene na biso. Yesu amo-
naki ndenge oyo kotosa mibeko ya Nzambe ezalaka mpasi
ntango moto akutani na komekama ya makasi. Atungisama-
ki mingi mpenza, yango wana abondelaki Nzambe “na ko-
ganga makasi mpe na mpisoli.” Na ntembe te, lokola Yesu
atungisamaki mingi ndenge wana, ayebi bamposa na biso
mpe ‘akoki kosalisa biso ntango tozali komekama.” Tozali
mpenza na botondi ndenge Yehova atyela biso Nganga-nza-
mbe Monene oyo atondi na motema mawa, mpe oyo akoki
“koyokela biso mawa na bolembu na biso!”—Ebr. 2:17, 18;
4:14-16; 5:7-10.

* Baroma bazalaki na momeseno ya kokakisa likolé ya nzete mosali-
mabe oyo azali na bomoi, mpe Yehova atikaki nzela ete Mwana na ye
abomama na ndenge wana.

7. Wapi ntina ya mibale oyo Yehova atikaki nzela ete Mwana na ye
anyokwama?

8 Ya misato, Yehova atikaki Mwana na ye anyokwama ma-
kasi ndenge wana mpo akoka kopesa eyano na motuna oyo
ya ntina mingi: Bato bakoki nde kotikala sembo epai ya
Nzambe ata ntango bakutani na komekama ya makasi? Sa-
tana alobaka ete ekoki kosalema te! Alobaka ete bato basa-
lelaka Nzambe mpo balingaka ete Nzambe apesa bango
mwa eloko. Alobaka mpe ete, lokola nkoko na bango Ada-
ma, bato balingaka Yehova te. (Yobo 1:9-11; 2:4, 5) Lokola
Yehova ayebaki ete Yesu akotikala sembo, yango wana ati-
kaki nzela ete Mwana na ye anyokwama tii na nsuka mpe-
nza. Yesu abatelaki bosembo na ye mpe amonisaki ete Sa-
tana azali mobuki-lokuta.

NTOMA YOANE AZALAKI KOZWA
LISIKO NA MOTUYA MINGI

9 Liteya ya lisiko ekomisa kondima ya bakristo mingi ma-
kasi. Bakobaka kosakola atako botemeli mpe bayikaka mpi-
ko na minyoko ya ndenge na ndenge bomoi na bango mo-
bimba. Totalela ndakisa ya ntoma Yoane. Ekoki kozala ete
na boumeli ya mbula koleka 60, ateyaki na bosembo nyo-
nso solo na ntina etali Kristo mpe lisiko. Ntango akomaki
na mbula pene na 100, guvernema ya Roma ekanisaki ete
azali moto mabe mpenza. Yango wana, batyaki ye na bolo-
ko na esanga ya Patimosi. Likambo nini ya mabe asalaki?
Azalaki “kolobela Nzambe mpe kotatola mpo na Yesu.”
(Em. 1:9) Yoane atikela biso ndakisa malamu mpenza na li-
kambo etali komonisa kondima mpe koyika mpiko!

8. Wapi ntina ya misato oyo Nzambe atikaki nzela ete Mwana na ye
amekama makasi?

9. Ndakisa nini ntoma Yoane atikela biso?

10 Na mikanda ya Biblia oyo Yoane akomaki, amonisi
ndenge oyo azalaki kolinga Yesu mingi mpe ndenge oyo
azalaki na botondi mingi mpo na lisiko. Alobeli lisiko to
matomba oyo bato bakozwa na nzela na yango mbala kole-
ka 100. Na ndakisa, Yoane akomaki boye: “Soki moto asali
lisumu, tozali na mosungi moko epai ya Tata, Yesu Kristo,
moyengebene.” (1 Yoa. 2:1, 2) Lisusu, mikanda oyo Yoane
akomaki ebeti nsete na likambo etali “kotatola mpo na
Yesu.” (Em. 19:10) Emonani polele ete Yoane azalaki na bo-
tondi mingi mpo na lisiko. Ndenge nini biso mpe tokoki ko-
mekola ye?

NDENGE NINI OKOKI KOMONISA
BOTONDI MPO NA LISIKO?

11 Boya kosala masumu. Soki tozali mpenza na botondi
mpo na lisiko, tokoboya kozala na makanisi lokola oyo:
‘Ntango namekami, ezali na ntina te ete naboma nzoto mpo
naboya kosala lisumu. Nakoki kosala lisumu mpe na nsima
nakosenga Nzambe alimbisa ngai.” Nzokande, ntango tome-
kami mpo tosala likambo moko ya mabe, tosengeli nde ko-
loba: ‘Te! Na kotalela nyonso oyo Yehova na Yesu basala
mpo na ngai, nakoki te kosala likambo ya boye.” Na kotale-
la makambo oyo touti koloba, tokoki kosenga Yehova ape-
sa biso makasi mpe koloba na ye: ‘Salisa ngai nakwea na ko-
mekama te.’—Mat. 6:13.

12 Linga bandeko na yo bakristo. Ntango tozali kolinga

10. Ndenge nini mikanda oyo Yoane akomaki emonisi ete azalaki na
botondi mingi mpo na lisiko?

11. Nini ekoki kosalisa biso téboya kosala lisumu?

12. Ndenge nini tokoki kosalela toli oyo ezali na 1 Yoane 3:16-18?

34 LINDNGI YA MOSENZELI



Soki tozali mpenza na botandi mpo na lisiko, tokoboya kosala masumu
(Tala paragrafe 11)

bandeko na biso bakristo, tomonisaka mpe botondi mpo na
lisiko. Mpo na nini? Mpo Yesu apesaki bomoi na ye kaka
mpo na biso moko te, kasi mpe mpo na bandeko na biso ba-
kristo. Lokola andimaki kokufa mpo na bango, yango emo-
nisi ete bazali na motuya mingi na miso na ye. (Tanga
1 Yoane 3:16-18.) Tokomonisa ete tolingaka bandeko na
biso bakristo na makambo oyo tosalelaka bango. (Ef. 4:
29, 31-5:2) Na ndakisa, tosalisaka bango ntango bazali ko-
bela, ntango bazali kokutana na mikakatano ya makasi to
na makama oyo ebimaka yango moko. Kasi tosengeli kosa-
la nini ntango ndeko moko asali to alobi likambo moko oyo
epesi biso mpasi?

13 Na bantango mosusu omonaka ete ezali mpasi olimbi-
sa ndeko moko? (Lev. 19:18) Soki ezali bongo, landa toli
oyo: “B6okoba kokanga motema moto na moto na makambo

13. Mpo na nini tosengeli kolimbisaka basusu?

ya mosusu, mpe kolimbisana na motema moko soki moko
na bino azali na likambo na mosusu. Kaka ndenge Yehova
alimbisaki bino na motema moko, bino mpe bésala bongo.”
(Kol. 3:13) Mbala nyonso oyo tolimbisi ndeko na biso, to-
monisaka Tata na biso ya likolo ete tozali mpenza na boto-
ndi mpo na lisiko. Ndenge nini tokoki kokoba komonisa li-

susu botondi mingi mpo na likabo yango oyo Nzambe apesa
biso?

NDENGE NINI OKOKI KOMONISA LISUSU
BOTIONDI MINGI MPO NA LISIKO?

14 Pesdka Yehova matondi mpo na lisiko. Joanna, ndeko
mwasi moko ya mbula 83 oyo afandaka na Inde alobi boye:
“Namoni ete ezali na ntina nalobelaka lisiko ntango nyonso
oyo nazali kobondela mpe napesaka Yehova matondi mpo
na yango.” Mikolo nyonso na mabondeli na yo moko, yebi-
saka Yehova mabunga oyo osali mpe sengaka ye alimbisa yo.
Kasi soki osali lisumu moko ya monene, ekosenga mpe olu-
ka lisalisi ya bankulutu. Bakoyoka yo mpe bakopesa yo toli
ya malamu oyo euti na Liloba ya Nzambe. Bakobondela elo-
ngo na yo mpe bakosenga Yehova alimbisa yo mpo ozo-
ngela lisusu boyokani ya malamu elongo na ye.—Yak. 5:
14-16.

15 Manyola na lisiko. Rajamani, ndeko mwasi moko oyo
azali na mbula 73 alobi boye: “Mbala nyonso oyo natanga-
ka ndenge oyo Yesu anyokwamaki, mayi ya miso ebimaka

14. Wapi lolenge moko oyo tokoki komonisa lisusu botondi mingi
mpo na lisiko?

15. Mpo na nini tosengeli kozwaka ntango ya kotdnga makambo
etali lisiko mpe komanyola na yango?

ngai.” Yo mpe okoki koyoka bongo soki okanisi ndenge oyo
Mwana ya Nzambe anyokwamaki mingi. Kasi soki ozali ko-
kanisa na mozindo na mbeka oyo Yesu apesaki, bolingo na
yo mpo na ye mpe mpo na Tata na ye ekokéma lisusu ma-
kasi. Mpo na kosalisa yo okanisa na mozindo na lisiko, eko-
zala malamu otya yango na programe ya boyekoli na yo
moko.

16 Teyaka basusu makambo etali lisiko. Mbala nyonso oyo
toyebisi bato makambo etali lisiko, tokdmaka na botondi
mingi mpo na yango. Tozali na bisaleli ya kitoko mpenza
mpo na koteya basusu ntina oyo Yesu akufaki mpo na biso.
Na ndakisa, tokoki kosalela liteya 4 ya mwa buku Nsango
malamu oyo euti na Nzambe! Liteya yango ezali na moto6 ya
likambo: “Yesu Kristo azali nani?” To mpe tokoki kosalela
mokapo 5 ya buku Makambo oyo Biblia eteyaka. Mokapo ya-
ngo ezali na moté ya likambo: “Lisiko ezali likabo ya Nza-
mbe oyo eleki monene.” Mpe mbula na mbula, tokémisa-
ka lisusu makasi botondi na biso mpo na lisiko na ndenge
toyanganaka na Ekaniseli ya liwa ya Yesu, mpe na ndenge
tobengisaka bato baya kosangana elongo na biso na molu-
lu yango. Yehova apesa biso lokumu monene ya koteya ba-
susu makambo etali Mwana na ye.

17 Na ntembe te, tozali na ntina ya kobatela mpe ya ko-
komisa lisusu makasi botondi na biso mpo na lisiko. Na nze-
la ya lisiko, tokoki kozala na boyokani ya malamu na Yeho-
va atako tozali bato ya kozanga kokoka. Mpe na nzela ya

16. Koteya bato mosusu makambo etali lisiko ekoki kosalisa biso
na nini? (Tala elilingi ya ezipeli.)

17. Mpo na nini lisiko ezali likabo ya Nzambe oyo eleki monene mpo
na bato?

04/2021 37



lisiko, misala nyonso ya Zabolo ekosuka mpo na libela.
(1 Yoa. 3:8) Lisusu na nzela ya lisiko, mokano oyo Yehova
azalaki na yango na ebandeli mpo na mabele ekokokisama.
Mabele mobimba ekokéma Paradiso. Moto nyonso oyo
okokutana na ye kuna, akolinga Yehova mpe akosalela ye.
Na yango, tika ete mokolo na mokolo toluka lolenge ya ko-
monisa botondi na biso mpo na lisiko, likabo ya Nzambe
oyo eleki monene mpo na bato.

NDIMBOLA YA BILILINGI Lokasa 35: Ndeko mokomoko azali kotemela
komekama: ya kotala bililingi ya mabe,
ya komela likaya mpe ya kondima kanyaka.

OKOPESA EYANO NINI?

B Lisiko ezalinini? ® Mpo na nini Yesu B Ndenge nini to-

asengelaki konyo- koki kokémisa li-
kwama mpe koku- susu makasi bo-
fa? tondi na biso mpo
na lisiko?
LOYEMBO 20

Opesa mwana na yo ya bolingo




soveolr 17

Yehova alingaka yo
mpenza!

“Yehova azali kosepela na bato na ye.”—Nz. 149:4.

LOYEMBO 108
Bolingo ya sembo ya Nzambe

NA MOKUSE

Bandeko na biso mosusu bazalaka na mokakatano ya ko-
ndima ete Yehova alingaka bango. Na lisolo oyo, tokolo-
bela ntina oyo tosengeli kondima ete Yehova alingaka
mokomoko na biso. Tokolobela mpe oyo tokoki kosala
soki tozali kondima te ete Yehova alingaka biso.

YEHOVA NZAMBE “asepelaka na bato na ye.” (Nz. 149:4)
Koyeba likambo yango esepelisaka biso mpenza! Yehova
amonaka bizaleli na biso ya malamu, ayebaka ete na mi-
kolo ezali koya tokoki kokoma bato malamu, mpe abe-
ndaka biso penepene na ye. Soki totikali sembo epai na
ye, ye mpe akozala penepene na biso mpo na libela.—Yoa.
6:44.

2 Moto mosusu akoki koloba boye: ‘Nayebi ete Yehova
alingaka basaleli na ye nyonso. Kasi nini emonisi ete ali-
ngaka ngai mpenza?’ Nini ekoki kotinda moto amituna
bongo? Ndeko mwasi Oksana,* oyo anyokwamaki mingi
ntango azalaki mwana moke alobi boye: “Nasepelaki mi-
ngi ntango nazwaki batisimo mpe ntango nabandaki mo-
sala ya mobongisi-nzela. Kasi mbula 15 na nsima, nako-
maki kokanisa makambo ya mpasi oyo nakutanaki na

* Topesi bango bankombo mosusu.

1. Yehova amonaka makambo nini epai ya basaleli na ye?

2. Mpo na nini bato mosusu bazalaka na mokakatano ya kondima
ete Yehova alingaka bango?

Tata na biso ya
likolo “asepelaka”
na mokomoko

na biso

(Tala paragrafe 1)




yango ntango nazalaki mwana. Namonaki ete Yehova
andimaka ngai te mpe ebongi te ete alinga ngai.” Yua,
ndeko mwasi moko ya mobongisi-nzela, oyo anyokwama-
ki mpe mingi ntango azalaki naino mwana, alobi boye:
“Namipesaki na Yehova mpo nalingaki kosepelisa mote-
ma na ye. Kasi namindimisaki ete akoki kolinga ngai ata
moke te.”

3 Ndenge moko na bandeko basi oyo touti kolobela, na
ntembe te yo mpe olingaka Yehova mingi, kasi okoki ko-
zala na mokakatano ya kondima ete ye mpe alingaka yo.
Mpo na nini osengeli kondima ete Yehova atyelaka yo
mpenza likebi? Mpe nini ekoki kosalisa yo soki okémi ko-
kanisa ete Yehova alingaka yo te? Na lisolo oyo tokozwa
biyano na mituna yango.

KOBOYA KONDIMA ETE YEHOVA ALINGAKA
BISO EZALI MPENZA LIKAMA

4 Bolingo ezali na nguya mpenza mpe epesaka biso ma-
kasi. Soki tomindimisi ete Yehova alingaka biso, tokosa-
lela ye na motema mobimba ata soki tokutani na mikaka-
tano nini na bomoi na biso. Kasi soki tozali kondima te
ete Nzambe atyelaka biso likebi, ‘nguya na biso ekozala
moke.” (Mas. 24:10) Mpe soki tolembi nzoto mpe tokémi
kokanisa ete Nzambe alingaka mpe atyelaka biso likebi te,
ekozala mpasi te mpo Satana alonga biso.—Ef. 6:16.

3. Tokolobela nini na lisolo oyo?

4. Mpo na nini koboya kondima ete Yehova alingaka biso ezali mpe-
nza likama?

> Bandeko na biso mosusu bakémaki kokanisa ete Ye-
hova alingaka bango te mpe atyelaka bango likebi te. Mpe
yango esalaki ete kondima na bango elemba. Nkulutu
moko na nkombo James alobi boye: “Atako nazalaki na
Betele mpe nazalaki kosepela ndenge nazalaki kosakola
na teritware ya lisanga ya monoko ya bapaya, nazalaki ko-
mituna soki Yehova azalaki kosepela mpenza na mosala
oyo nazalaki kosala. Kutu na ntango moko boye, nakéma-
ki komituna soki Yehova azalaki koyoka mpenza mabo-
ndeli na ngai.” Eva, oyo azali mpe na mosala ya ntango
nyonso, alobi boye: “Namoni ete ezali mpenza likama ko-
boya kondima ete Yehova alingaka biso, mpo yango eko-
ki kobebisa makambo nyonso oyo tozali kosala na mosa-
la na ye. Yango ekoki kosala ete osepela lisusu te na
makambo ya elimo mpe kosilisa esengo na yo na mosala
ya Yehova.” Michael, oyo azali mobongisi-nzela ya sa-
nza na sanza mpe nkulutu, alobi boye: “Soki ondimaka te
ete Yehova atyelaka yo likebi, okotika kosalela ye.”

6 Masolo ya bandeko yango emonisi ete koboya kondi-
ma ete Yehova alingaka biso ekoki mpenza kobebisa ko-
ndima na biso. Kasi tosengeli kosala nini soki tokémi ko-
kanisa ete Nzambe alingaka biso te? Tosengeli mbala
moko kotika kokanisa bongo. Senga Yehova asalisa yo
olongola “makanisi oyo etungisaka” mpo okéma na ‘ki-
mya ya Nzambe oyo ekobatela motema mpe makanisi na
yo.” (Nz. 139:23; Flp. 4:6, 7) Mpe kobosana te ete ozali

5. Nini ekébmelaki bandeko mosusu oyo bazalaki kondima te ete
Nzambe alingaka bango?

6. Tosengeli kosala nini ntango tokémi kokanisa ete Nzambe ali-
ngaka biso te?

yo moko te. Bandeko mosusu ya sembo mpe bazali kobu-
ndana na makanisi ya ndenge wana. Ata basaleli ya Yeho-
va ya ntango ya kala mpe basengelaki kobundisa makani-
si ya ndenge wana. Tétala mateya oyo tokoki kozwa na
ndakisa ya ntoma Paulo.

MATEYA OYO TOKOKI KOZWA NA MAKAMBO
OYO PAULO AKUTANAKI NA YANGO

7 Na bantango mosusu ekomelaka yo omiyoka ete oza-
li na mikumba mingi, mpe ete ezali mpasi osala likambo
mokomoko oyo osengelaki kosala? Soki ezali bongo, oko-
mitya na esika ya Paulo. Azalaki komitungisa kaka mpo
na lisanga moko te, kasi “mpo na masanga nyonso.”
(2 Ko. 11:23-28) Ozali na maladi moko oyo eumeli mpe
oyo mbala mingi esilisaka yo esengo? Paulo azalaki na
mokakatano moko oyo enyokolaki ye mingi. Ekoki koza-
la maladi moko oyo ezalaki konyokola ye mpe azalaki na
mposa ete maladi yango esila. (2 Ko. 12:7-10) Na banta-
ngo mosusu ekomelaka yo olemba nzoto mpo na mabu-
nga na yo moko? Yango mpe ekomelaki Paulo na ntango
moko boye. Amibengaki “moto ya mawa” mpo azalaki ko-
bunda ntango nyonso mpo na kosala oyo ezali malamu.
—Rom. 7:21-24.

8 Atako Paulo akutanaki na mikakatano ndenge na
ndenge mpe makambo oyo elembisaki ye nzoto, akoba-
ki kosalela Yehova. Nini epesaki ye makasi ya kosala

7. Mikakatano nini Paulo akutanaki na yango?

8. Nini esalisaki Paulo ayika mpiko atako akutanaki na mikaka-
tano?

bongo? Atako ayebaki malamu mabunga na ye, azalaki na
kondima makasi na lisiko. Ayebaki mpe elaka ya Yesu oyo
elobi ete ‘moto nyonso oyo azali kondimela Yesu akozwa
bomoi ya seko.” (Yoa. 3:16; Rom. 6:23) Ya solo, Paulo
azalaki na kati ya bato oyo bazalaki kondimela lisiko.
Amindimisaki ete Yehova asepelaka kolimbisa ata baoyo
basala masumu ya minene soki babongoli motema.—Nz.
86:5.

% Paulo azalaki mpe na kondima ete Nzambe alingaki
ye mingi mpo ayebaki ete atindaki Yesu akufa mpo na ye.
(Tanga Bagalatia 2:20.) T6tala maloba kitoko oyo ezali
na nsuka ya verse yango. Paulo alobaki: “Mwana ya Nza-
mbe . . . alingaki ngai mpe amikabaki mpo na ngai.” Pau-
lo amonaki te ete azalaki moto mabe mpo Nzambe alinga
ye te. Akanisaki mpe te ete: ‘Namoni ntina oyo Yehova
alingaka bandeko na ngai, kasi akoki kolinga ngai te.’
Paulo ayebisaki bakristo ya Roma boye: “Ntango tozalaki
naino basumuki, Kristo akufelaki biso.” (Rom. 5:8) Eloko
moko te ekoki kopekisa Nzambe alinga biso!

10 Tanga Baroma 8:38, 39. Paulo ayebaki ete bolingo
ya Nzambe ezali mpenza na nguya. Akomaki ete ‘eloko
moko te ekokoka kokabola biso na bolingo ya Nzambe.’
Paulo ayebaki ndenge oyo Yehova amoniselaki Bayisraele
motema molai. Ayebaki mpe ndenge oyo Yehova amoni-
selaki ye motema mawa. Na maloba mosusu, Paulo azala-
ki koloba boye: ‘Lokola Yehova atindaki Mwana na ye

9. Maloba ya Paulo oyo ezali na Bagalatia 2:20 ekoki koteya biso
nini?
10. Baroma 8:38, 39 eteyi biso nini?

Eloko oyo ezali na ntina na miso ya Nzambe, ezali makambo oyo
tozali kosala sikoyo mpe oyo tokosala na mikolo ezali koya,
kasi te mabunga oyo tosala kala
(Tald paragrafe 11)

akufa mpo na ngai, yango esengeli kondimisa ngai ete ali-
ngaka ngai mingi.”—Rom. 8:32.

11 Tanga 1 Timote 1:12-15. Ekoki kozala ete Paulo aza-
laki komitungisa mpo na makambo oyo asalaki liboso
akoma mokristo. Tokoki kokamwa te ndenge amibengaki
mosumuki “ya liboso mpenza.” Liboso ayeba solo, Paulo
anyokolaki bakristo na engumba moko nsima ya mosusu.
Atyaki basusu na boloko mpe apesaki tribinale mabo-
ko ntango bazwaki ekateli ya koboma bakristo mosusu.
(Mis. 26:10, 11) Kanisa ndenge oyo Paulo azalaki komiyo-
ka soki akutani na elenge mokristo moko oyo ye apesaki

11. Atako Paulo asalaki masumu oyo elobelami na 1 Timote 1:12-
15, nini endimisaki ye ete Nzambe azalaki kolinga ye?

nzela ete baboma baboti na ye. Paulo azalaki koyoka
mawa makasi mpo na mabunga oyo asalda, kasi ayebaki
ete akoki kobongola yango te. Andimaki ete Kristo aku-
faki mpo na ye, yango wana akomaki boye: “Mpo na bo-
boto monene ya Nzambe nazali ndenge nazali.” (1 Ko. 15:
3, 10) Yango eteyi biso nini? Osengeli kondima ete Kri-
sto akufaki mpo na yo, mpe yango epesi yo likoki ya ko-
zala na boyokani ya malamu elongo na Yehova. (Mis. 3:
19) Eloko eleki ntina na miso ya Nzambe, ezali makambo
oyo tozali kosala sikoyo mpe oyo tokosala na mikolo eza-
li koya. Kasi ezali te mabunga oyo tosala kala, ezala toza-
laki Batatoli ya Yehova na ntango wana to te.—Yis. 1:18.

12 Soki okanisi ndenge oyo Yesu akufaki mpo na kozi-
pa masumu na yo, ntango mosusu okoki koloba boye:
‘Nabongi te mpo na kozwa likabo ya motuya boye.” Mpo
na nini okoki komiyoka ndenge wana? Mpo motema na
biso ya kozanga kokoka ekoki kotinda biso tokanisa ete
tozali na ntina te mpe ebongi te balinga biso. (Tanga
1 Yoane 3:19, 20.) Soki tokémi kokanisa bongo, tosenge-
li kobosana te ete “Nzambe azali monene koleka mitema
na biso.” Bolingo oyo Tata na biso ya likol6 azalaka na ya-
ngo mpo na biso mpe ndenge oyo alimbisaka biso, ezali
makasi koleka makanisi nyonso ya mabe oyo tokoki koza-
la na yango na mitema na biso. Tosengeli komindimisa
ete Yehova alingaka biso. Mpo na kosala bongo, tosenge-
li koyekola Liloba na ye mbala na mbala, kobondela ye
mbala na mbala mpe kolekisa ntango elongo na bato oyo

12. Ndenge nini maloba oyo ezali na 1 Yoane 3:19, 20 ekoki kosali-
sa biso soki tomoni ete tozali na ntina te mpe ebongi te Nzambe
alinga biso?

basambelaka ye. Mpo na nini kosala makambo yango eza-
li na ntina?

NDENGE OYO KOYEKOLA BIBLIA,
KOBONDELA, MPE BANINGA YA SEMBO
BAKOKI KOSALISA BISO

13 Yekoldka Liloba ya Nzambe mokolo na mokolo, mpe
okomona lisusu bizaleli mingi ya kitoko ya Yehova. Yango
ekosalisa yo omona ndenge oyo alingaka yo. Soki ozali
komanyola mokolo na mokolo na makambo oyo ozali ko-
tanga na Biblia, yango ekosalisa yo okanisa lisusu mala-
mu koleka, mpe ‘ekosembola’ makanisi mpe motema na
yo. (2 Tim. 3:16) Nkulutu moko na nkombo Kevin oyo
azalaki kokanisa ete azali na ntina te, alobi boye: “Kota-
nga Nzembo 103 mpe komanyola na mokapo yango esali-
si ngai nasembola makanisi na ngai mpe nayeba ma-
kambo oyo Yehova akanisaka mpo na ngai.” Eva, oyo
tolobelaki liboso, alobi boye: “Na nsuka ya mokolo nyo-
nso, nazwaka ntango mpo na kokanisa makambo oyo eza-
li na ntina mpo na Yehova. Yango esalisaka ngai nazala na
kimya ya motema mpe ekémisaka kondima na ngai maka-

s

S1.

14 Bondelaka mbala na mbala. (1 Tes. 5:17) Soki olingi
kokéma moninga ya moto moko, osengeli kozwaka nta-
ngo ya kosolola na ye mbala na mbala mpe ya koyebisa ye
ndenge oyo ozali komiyoka. Ezali mpe bongo na oyo etali

13. Ndenge nini koyekola Liloba ya Nzambe esalisaka biso? (Tala
mpe etanda “Ndenge oyo Liloba ya Nzambe esalisaka bango.”)

14. Ndenge nini libondeli ekoki kosalisa biso?

Ndenge oyo
Liloba ya Nzambe
esalisaka bango

=

® “Ntango namipesaka mobimba na boyekoli na ngai ya

Biblia, nakbmaka kokanisa makambo etali Yehova mpe
basusu.”—Michael

“Kozala na programe malamu ya botangi ya Biblia
esalisaka ngai natika kokanisa ete Yehova alingaka ngai
te. Atako na bantango mosusu nazalaka na mposa ya
kotanga to koyekola Biblia te, kasi soki nayekoli,
natikelaka Yehova nzela mpo akundwela ngai ete alingaka
ngai.”—Kevin

“Nasepelaka kotdnga mokanda ya Nzembo.
Nalingaka mingi Nzembo mokapo 27. Mbala mingi
natangaka verse 1 tii 6, 10, mpe 12 tii 14 mpe
namanyolaka na yango.”—Oksana

“Nasalaka makasi nabanda mokolo na kotanga Biblia mpe
kobondela. Mbala nyonso nazangaka te komona likambo
moko oyo esalisaka ngai.”—James

“Nsima ya koyekola Biblia, namiyokaka lisusu pene na
Yehova. Na nsima, nayokaka kimya ya motema mpo
Yehova apesi ngai makasi mpe kimya na ye. Koyekola
Biblia esalisi ngai namona ete Yehova akobosana ngai te.”
—Seiji



boninga na biso na Yehova. Soki tozali koyebisa ye nde-
nge tozali komiyoka, elingi koloba koyebisa ye makanisi
mpe mitungisi na biso na libondeli, tokomonisa ete to-
tyelaka ye motema mpe toyebi ete alingaka biso. (Nz. 94:
17-19; 1 Yoa. 5:14, 16) Yua, oyo tolobelaki liboso alobi
boye: “Ntango nabondelaka Yehova, nayebisaka ye kaka
te makambo oyo nakutanaki na yango mokolo wana, kasi
mpe makambo oyo nazali mpenza kokanisa mpe ndenge
oyo nazali komiyoka. Mokemoke, nakoma komona Yeho-
va kaka te lokola mokonzi moko ya kompanyi, kasi loko-
la tata oyo alingaka mpenza bana na ye.”—Tald etanda
“Otanga yango?”

15 Sala boninga elongo na baoyo basalelaka Yehova. Ba-
zali likabo oyo Yehova apesa biso. (Yak. 1:17) Tata na biso
ya likol6 amonisi ete atyelaka biso likebi ndenge apesa
biso bandeko ya lisanga oyo balingaka biso “ntango nyo-
nso.” (Mas. 17:17) Na mokanda oyo akomelaki bakristo ya
Kolose, Paulo atangaki nkombo ya bandeko mosusu oyo
basalisaki ye mpe abengaki bango ‘lisalisi oyo ezali kope-
sa ye makasi.” (Kol. 4:10, 11) Ata Kristo Yesu azalaki mpe
na mposa ya lisalisi ya basusu mpe amonisaki botondi
mpo na lisalisi oyo baninga na ye bapesaki ye, ezala baa-
nzelu to bato.—Luka 22:28, 43.

16 Olukaka mpe ondimaka lisalisi oyo baninga na yo ya
lisanga bapesaka yo? Ntango toyebisi moninga moko oyo
akomeli na elimo makambo oyo ezali kotungisa biso,

15. Ndenge nini Yehova amonisi ete atyelaka biso likebi?

16. Ndenge nini baninga ya sembo bakoki kosalisa biso tdpusana
lisusu penepene na Yehova?

Otanga yango?

Osila kotanga to koyekola buku Pusana penepene na Yehova?
Soki te, ekozala malamu otya yango na programe ya boyekoli
na yo moko. Ndeko mwasi moko ya Californie, na Etats-Unis,
oyo atangaki buku yango akomaki boye: “Nalingi koyebisa
bino ndenge kotdnga mpe komanyola na buku oyo ebongisi
bomoi mpe boyokani na ngai na Tata na biso ya likolé, Yeho-
va. Sikoyo namoni ete Yehova akbmi moninga na ngai . . .
Nalingaka ye mingi, mpe kotanga buku oyo nde moko ya ba-
ntina oyo esalisi ngai nakbma koyoka bongo.”

yango emonisi te ete tozali na kondima moke. Kutu, ya-
ngo ekoki nde kobatela biso. James, oyo tolobelaki libo-
so alobi boye: “Kosala boninga makasi elongo na bakristo
oyo bakomeli esalisi ngai mingi mpenza. Ntango makani-
si ya mabe elekeli ngai motd, baninga yango ya sembo ba-
yokaka ngai na likebi mpe bayebisaka ngai ete balingaka
ngai. Ntango basalaka bongo, namonaka mbala moko ete
Yehova alingaka mpe atyelaka ngai likebi.” Ezali mpenza
na ntina tokolisa mpe tobatela boninga ya makasi elongo
na bandeko na biso ya lisanga!

TIKALA NA KATI YA BOLINGO YA NZAMBE

17 Satana alingaka ete tétika etumba oyo tozali kobu-

17-18. Tosengeli koyokaka nani, mpe mpo na nini?

nda mpo na kosala oyo ezali malamu. Alingaka tokanisa
ete Yehova alingaka biso te, mpe tobongi te abikisa biso.
Kasi ndenge touti komona yango, ezali lokuta.

18 Yehova alingaka yo. Ozali mpenza na motuya na
miso na ye. Soki otosi Yehova, lokola Yesu, yo mpe ‘oko-
tikala na kati ya bolingo na ye’ mpo na libela. (Yoa. 15:10)
Na yango, kondimela Satana te mpe kokanisa te ete Yeho-
va alingaka yo te. Kasi yokaka nde Yehova, oyo amonaka
makambo ya malamu oyo mokomoko na biso asalaka.
Yeba ete “asepelaka na bato na ye,” ata mpe yo!

NDIMBOLA YA BILILINGI Lokasa 45: Liboso Paulo ayeba solo, anyoko-
laki bakristo mpe akotisaki bamosusu kati na bango na boloka. Kasi
ntango andimaki oyo Kristo asalaki mpo na ye, abongwanaki mpe ale-
ndisaki bandeko na ye bakristo, oyo basusu kati na bango bazalaki
bandeko ya bato oyo ye anyokolaki.

OKOPESA EYANO NINI?

B Mpo na nini tose- W Mateya nini toko- B Ndenge nini ko-

ngeli kondima ete ki kozwa na ndaki- yekola Biblia, ko-

Yehova alingaka sa ya ntoma Paulo bondela, mpe ba-

biso? mpe ya basaleli ninga ya sembo
mosusu ya Yehova basalisaka biso?

ya mikolo na biso?

LOYEMBO 141
Bomoi ezali likamwisi




LISOLO YA BOMOI

' “Sikoyo nakoémi
kolinga mosala
ya kosakola!”

LISOLO YA VANESSA
VICINI

NAKOLA na engumba Balclutha, na sudi ya
esanga ya Nouvelle-Zélande. Na bomwana,
nalingaki Yehova mpe nabandaki kosepela
kozala Motatoli na ye. Nazalaki kosepela mingi
kokende makita mpe lisanga ezalaki esika ya
libateli mpe ya esengo mpo na ngai. Atako
nazalaki moto ya nsaninsoni, nazalaki
kosakola pasd nyonso. Nazalaki kobanga te
kosakwela baninga na ngai ya kelasi mpe
bato mosusu. Nazalaki kosepela ndenge
nazalaki Motatoli ya Yehova, mpe ntango
nakémaki na mbula 11 namipesaki na
Nzambe.

NABUNGISI ESENGO NA NGAI

Likambo ya mawa, ntango nakébmaki na mbula soki 13, boyoka-
ni na ngai na Yehova ekdmaki kobeba. Ezalaki komonana ete
baninga na ngai ya kelasi bazalaki na bonsomi mingi, ngai mpe
nazalaki na mposa ya kozala na bonsomi yango. Nakémaki ko-
mona ete mibeko ya baboti na ngai mpe mitinda ya Biblia ezali
makasi, mpe nakdmaki kokanisa ete kosambela Yehova ezali li-
kambo moko ya mpasi mingi. Atako nazalaki kondima ntango
nyonso ete Yehova azali, nazalaki komiyoka te penepene na ye.

Natikaki mpenza kosakola te, kasi nazalaki kaka kosakola li-
kolélikol6. Ntango nazalaki kokende mosala ya kosakola, na-
zalaki komibongisa ata moke te. Na yango, nazalaki kokoka
te kobanda lisolo nda moto mpe kokoba na yango. Yango esala-
ki ete mosala na ngai ya kosakola ebota mbuma te, mpe naza-
la na esengo te na mosala yango. Mpo na yango, natikaki mpe-
nza kosepela na mosala ya kosakola. Nazalaki komituna boye:
“Ndenge nini moto akoki kokoba kosakola pasa na pasd, mpe
sanza na sanza?”

Ntango nakémaki na mbula 17, nakdmaki na mposa ya ko-
zala na lipanda. Yango wana nakangaki bisaka, natikaki ndako
ya baboti na ngai, mpe nakendaki kofanda na Australie. Baboti
na ngai bayokaki mawa makasi ntango bamonaki nazali kolo-
ngwa na ndako. Yango etungisaki bango mingi, kasi bakanisaki
ete nakokoba kosalela Yehova.

Na Australie, nazalaki lisusu kosalela Yehova mingi te mpe
nakémaki kozangisa makita. Nasalaki mpe boninga na bilenge
mosusu oyo, lokola ngai, bazalaki kosepela koyangana na ma-
kita, kasi na nsima bazalaki kokende komela masanga mpe ko-
bina na banganda ya butu. Soki nakanisi, namonaka ete

nazalaki lokolo moko na kati mpe lokolo mosusu libanda, elingi
koloba nazalaki na kati ya solo mpe nazalaki na mokili; kasi na-
zalaki mpenza koyeba te soki nazalaki na ngambo nini.

LITEYA MOKO YA NTINA MINGI
OYO NAZALAKI KOKANISA TE

Mbula mibale na nsima, nakutanaki na ndeko mwasi moko oyo
na boumeli ya mwa ntango, azalaki kosalisa ngai, kozanga
ete ayeba, nakanisa esika oyo nazalaki komema bomoi na ngai.
Tozalaki kofanda ndako moko elongo na bandeko basi mita-
no ya minzemba mpe tobengisaki mokengeli ya zongazonga na
mwasi na ye Tamara baya kofanda na ndako na biso na boume-
li ya poso moko. Ntango mobali na ye azalaki kolandela maka-
mbo ya lisanga, Tamara azalaki kolekisa ntango elongo na biso
mpe tozalaki koseka elongo. Yango esepelisaki ngai mpenza.
Ayebaki mpenza komitya na esika ya basusu mpe ezalaki mpa-
si te kosolola na ye. Nakamwaki mpenza komona moto oyo ase-
ngelaki komipesa mingi na makambo ya Yehova alekisa ntango
elongo na biso.

Tamara azalaki ndeko mwasi moko ya esengoesengo. Boli-
ngo oyo azalaki na yango mpo na solo mpe mpo na mosala ya
kosakola ezalaki kotinda bato mosusu mpe basala bongo. Ata-
ko nazalaki na esengo te mpo nazalaki kosalela Yehova te na
kotalela makoki na ngai, Tamara azalaki kopesa Yehova oyo
eleki malamu na kotalela makoki na ye. Ndenge na ye ya kozala
mpe esengo makasi oyo azalaki na yango ebongolaki mpenza
bomoi na ngai. Ndakisa na ye etindaki ngai nakanisa na solo
oyo ya ntina mingi: Yehova asepelaka tosalela ye “na esengo”
mpe “na koganga ya esengo.”—Nz. 100:2.

NDENGE OYO NAKOMAKI LISUSU KOSEPELA
NA MOSALA YA KOSAKOLA

Nazalaki na mposa ya kozala na esengo lokola oyo Tamara aza-
laki na yango. Kasi mpo nazala na esengo ya bongo, nasenge-
laki kosala mbongwana minene na bomoi na ngai. Yango
ezwaki mwa ntango, kasi nsukansuka nakémaki kosala bambo-
ngwana ya mikemike. Nakémaki komibongisa liboso ya koke-
nde na mosala ya kosakola mpe nasalaki mosala ya mobongisi-
nzela mosungi mbala na mbala. Yango esalisaki ngai natika
kobanga mpe nakéma na mpiko. Lokola nakdémaki kosalela Bi-
blia mbala mingi na mosala ya kosakola, yango esalisaki ngai
nakéma kosepela lisusu mingi na mosala yango. Na nsima, na-
kédmaki kosala mosala ya mobongisi-nzela mosungi sanza nyo-
nso.

Nakémaki kosala boninga na bato ya mbula nyonso na li-
sanga oyo bazalaki kosala nyonso na mosala ya Yehova, mpe

Tozali kosakola na Gleno, na
Timor-Oriental

Ngai na Alex, tozali kokende
kopesa bato nkasa ya libyangi mpo
na Ekaniseli na teritware moko oyo
basakola naino te




oyo bazalaki na esengo na mosala na ye. Ndakisa na bango ya
malamu esalisaki ngai natalela lisusu makambo oyo nasenge-
li kotya na esika ya liboso na bomoi na ngai, mpe nabanda li-
susu kotanga Biblia mokolo na mokolo. Nakémaki lisusu kose-
pela mingi na mosala ya kosakola mpe nsukansuka nakémaki
mobongisi-nzela ya sanza na sanza. Mpo na mbala ya liboso na
boumeli ya bambula, nakémaki na esengo mpe nakébmaki komi-
yoka malamu na kati ya lisanga.

NAZWI MONINGA YA MOSALA
OYO AZALI MPE MOBONGISI-NZELA

Mbula moko na nsima, nakutanaki na Alex, ndeko moko

ya boboto oyo alingaka Yehova mpe mosala ya kosakola. Aza-
laki mosaleli na misala mpe asilaki kolekisa mbula motoba na
mosala ya mobongisi-nzela. Alex akendaki mpe na Malawi mpo
na kopesa mabokd na esika oyo mposa ezalaki monene na bou-
meli ya sanza soki mwambe. Na Malawi, alekisaki ntango elo-
ngo na bamisionere oyo bazalaki bandakisa malamu mpo na ye
mpe oyo balendisaki ye akoba kotya matomba ya Bokonzi na
esika ya liboso.

Na 2003, ngai na Alex tobalanaki, mpe banda wana tozali
kaka na mosala ya ntango nyonso. Toyekoli mateya mingi ya
ntina mpe Yehova apamboli biso na ndenge mingi.

YEHOVA APAMBOLI BISO MPENZA

Na 2009, batindaki biso bamisionere na Timor-Oriental, eké-
lo moko ya moke oyo ezali na bisanga ya Indonésie. Tokamwa-
ki, tosepelaki, kasi tobangaki mpe mwa moke. Sanza mitano na
nsima, tokébmaki na engumba-mokonzi Dili.

Bomoi na ekélo yango ekesanaki mpenza na bomoi oyo toza-
laki na yango liboso. Tosengelaki koyekola mimeseno ya sika,

mondko ya sika mpe komesana na bilei mpe bomoi ya sika.
Mbala mingi na mosala ya kosakola, tozalaki kokutana na bato
oyo bazalaki mpenza babola, oyo batanga mingi te, mpe oyo
bazalaki konyokwama. Tomonaki mpe bato mingi oyo bazalaki
na bilembo ya bampota na nzoto mpe oyo bazalaki konyokwa-
ma na makanisi mpo na bitumba.*

Mosala ya kosakola ezalaki kobota mbuma mpenza. Na nda-
kisa, mokolo moko nakutanaki na elenge mwasi moko ya mbu-
la 13 na nkombo Maria.” Mama na ye autaki kokufa eleki mwa
bambula, mpe mbala mingi azalaki komona tata na ye te.

* Kobanda na 1975, bitumba ezalaki na Timor-Oriental na boumeli ya
bambula koleka 20 mpo bato bazalaki na mposa ya kozwa lipanda na
makambo ya politiki.

# Topesi bango bankombo mosusu.

A. Tozali kozonga esika tofandaka

B. Tozali kolakisa bana ya
Timor-Oriental video ya
Caleb na Sofia




Ndenge moko na bilenge mingi ya mbula na ye, Maria ayebaki
te oyo asengelaki kosala na bomoi na ye. Nazali koyeba lisusu
mokolo moko ndenge alelaki ntango azalaki koyebisa ngai ma-
kambo oyo ezalaki na motema na ye. Kasi nayebaki mpenza
te makambo nini azalaki koloba mpo nayebaki koloba monak>
ya mboka na bango malamu te. Nabondelaki Yehova, nasenga-
ki ye asalisa ngai mpo nalendisa ye, mpe na nsima nabandaki
kobondisa ye na baverse ya Biblia. Mwa bambula na nsima, na-
monaki ndenge solo ebongolaki bizaleli mpe ndenge na ye ya
kolata mpe ya kosala monzele. Na nsima, azwaki batisimo mpe
sikoyo akbma koyekola Biblia na bato ye moko. Lelo oyo, Maria
azali na kati libota monene ya basaleli ya Yehova mpe amiyoka-
ka ete balingaka ye.

Yehova apamboli mosala ya kosakola na Timor-Oriental.
Atako basakoli mingi bazwi batisimo kaka na boumeli ya mbu-
la zomi oyo euti koleka, mingi bazali babongisi-nzela, basale-
li na misala to mpe bankulutu. Basusu basalaka na babiro ya
kobongola mikanda mpe bapesaka maboks mpo na kobongola
mikanda oyo elimbolaka Biblia na minoka ya mboka na bango.
Nayokaka mpenza esengo ntango namonaka bango bazali ko-
yemba na makita, bazali koseka mpe ndenge oyo bazali kokola
na elimo.

BOMOI YA ESENGO OYO NAKANISAKI NA YANGO TE

Bomoi na Timor-Oriental ekesanaki mpenza na oyo tozalaki
na yango na Australie. Kasi ezalaki bomoi moko ya esengo
mpenza. Na bantango mosusu tozalaki kosala mibembo na
mwa bisi moko oyo etondaki na bato, oyo ezalaki na mbisi ya
kokauka mpe na ndunda oyo bato basombaki na wenze. Mikolo
mosusu, tozalaki koyekola na bato Biblia na kati ya mwa nda-
ko moko oyo ezalaki na molunge mpe salite na kati; mpe nso-

Ezali mpenza esengo
koyekola Biblia

na bato yango ya
komikitisa!

so ezalaki kotambolatambola na kati. Atako mikakatano wana
nyonso, mbala mingi nazalaki koloba, ‘ezali bomoi moko ya
esengo mpenzal’

Soki nakanisi, napesaka baboti na ngai matondi ndenge ba-
salaki nyonso bateya ngai banzela ya Yehova mpe ndenge ba-
salisaki ngai ata na ntango oyo nazalaki na boyokani ya mala-
mu te nd ye. Masese 22:6 ekokisama mpenza mpo na ngai.
Ezala tata to mama na ngai, bango nyonso basepelaka mpo
na ngai mpe mpo na Alex. Basepelaka komona ndenge Yehova
azali kosalela biso. Kobanda 2016, tozali kosala mosala ya zo-
ngazonga na teritware ya filiale ya Australasie.

Ezali mpasi nandima ete na ntango moko boye, nazalaki
te kosepela na mosala ya kosakola. Sikoyo, nalingaka mpenza
mosala yango. Namoni ete ata soki tokutani na makambo nini
na bomoi, esengo ya solosolo eutaka kaka soki tozali kosale-
la Yehova na motema na biso mobimba. Ya solo, mbula 18 oyo
tolekisi elongo na Alex na mosala ya Yehova, ezalaki bambula
moko ya esengo mpenza na bomoi na ngai. Sikoyo namoni bo-
solo ya maloba oyo mokomi ya Nzembo Davidi alobaki na Ye-
hova ete: “Baoyo nyonso bazali kokima epai na yo bakosepela;
bakoganga na esengo libela na libela. . . . Mpe baoyo balingaka
nkombo na yo bakosepela na yo.”—Nz. 5:11.

MITUNA YA BATANGI

Mpo na nini liboso Yesu akufa atangaki
maloba ya Davidi oyo ezali na Nzembo 22:1?

m Mwa moke liboso Yesu akufa, alobaki maloba oyo ezali
na Matai 27:46 ete: “Nzambe na ngai, Nzambe na ngai,
mpo na nini osundoli ngai?” Ntango Yesu alobaki malo-
ba yango, akokisaki maloba ya mokomi ya Nzembo Davidi
oyo ezali na Nzembo 22:1. (Mrk. 15:34) Ekozala mpenza
libunga kokanisa ete Yesu alobaki maloba yango mpo Ye-
hova asepelaki na ye te to mpo azangaki kondima mpo na
mwa ntango. Yesu ayebaki malamu ntina oyo asengelaki
kokufa mpe andimaki kosala bongo. (Mat. 16:21; 20:28)
Ayebaki mpe malamu ete na ntango ya liwa na ye Yehova
akotika kobatela ye. (Yobo 1:10) Na yango, Yehova atikaki
kobatela Yesu mpo Yesu amonisa ete akotikala ntango
nyonso sembo ata soki liwa na ye ekozala mpasi ndenge
nini.—Mrk. 14:35, 36.

Kasi mpo na nini Yesu alobaki maloba oyo ezali na Nze-
mbo yango? Ata soki toyebi mpenza te ntina oyo alobaki
yango, tokolobela mwa makambo oyo mbala mosusu esa-
laki ete Yesu aloba maloba yango.*

Ntango Yesu alobaki maloba yango, azalaki nde komo-
nisa ete Yehova akosalisa ye te na ntango ya liwa na ye?

* Tala mpe paragrafe 9 mpe 10 ya lisolo: “Zwa mateya na maloba ya
nsuka oyo Yesu alobaki liboso akufa” na nimero oyo.

Yesu asengelaki kofuta lisiko kozanga ete Yehova asalisa
ye. Na yango, asengelaki ‘kokufela moto nyonso.’
—Ebr. 2:9.

Lokola Yesu alobelaki kaka mwa maloba moke oyo
ezali na Nzembo yango, alingaki nde kobenda likebi ya
bato na Nzembo yango mobimba? Na ntango wana,
Bayuda mingi bazalaki na momeseno ya kokanga ma-
loba oyo ezali na mokanda ya Nzembo na moté. Nta-
ngo bayoki maloba ya verse moko ya Nzembo, bazalaki
mbala moko kokanisa maloba oyo ezali na Nzembo ya-
ngo mobimba. Soki yango nde likambo oyo Yesu ali-
ngaki koloba, boye alingaki kosalisa Bayuda oyo baza-
laki bayekoli na ye bakanisa bisakweli mingi oyo ezali
na mokanda ya Nzembo oyo emonisi makambo oyo
esengelaki kosalema liboso ya liwa na ye. (Nz. 22:7,
8, 15, 16, 18, 24) Lisusu, baverse ya nsuka oyo ezali
na Nzembo yango ekumisi Yehova mpe elobeli ye loko-
la Mokonzi-Oyo-Aleki-Nyonso.—Nz. 22:27-31.

Lokola Yesu atangaki maloba ya Davidi, alingaki nde
komonisa ete azalaki na ngambo te? Liboso Yesu abo-
mama, Sanedrina esambisaki ye na ndenge ya kozanga
bosembo mpe elobaki ete afingi Nzambe. (Mat. 26:65,
66) Sanedrina eyanganaki nokinoki kaka na butu yango
mpe bakatelaki ye etumbu kozanga ete batosa mibeko.
(Mat. 26:59; Mrk. 14:56-59) Ntango Yesu atunaki motuna
yango, ekoki kozala ete azalaki komonisa ete asalaki lika-
mbo moko te ya mabe oyo mpo na yango asengelaki ko-
bomama.

Yesu alingaki komonisa basusu ete lokola Davidi mo-
komi ya Nzembo yango anyokwamaki, ezalaki nde
mpo Yehova azalaki lisusu kosepela na ye te? Motuna
ya Davidi emonisaki te ete azangaki kondima. Nsima ya
kotuna motuna yango, alobaki ete azali kotya motema
ete Yehova akobikisa bato na ye mpe akokoba kopa-
mbola ye. (Nz. 22:23, 24, 27) Ndenge moko mpe, atako
Yesu “Mwana ya Davidi,” azalaki konyokwama likol6 ya
nzete ya mpasi, yango emonisaki te ete Yehova azalaki
lisusu kosepela na ye te.—Mat. 21:9.

Yesu azalaki nde komonisa ete azalaki na mawa ma-
kasi, mpo Yehova atikaki kobatela ye mpo akoka komo-
nisa mpenza bosembo na ye? Mokano ya Yehova ya eba-
ndeli ezalaki te ete Mwana na ye anyokwama mpe akufa.
Yehova azwaki ekateli yango, kaka nsima ya botomboki ya
Adama na Eva. Yesu asalaki ata likambo moko ya mabe
te, kasi asengelaki konyokwama mpe kokufa mpo na ko-
pesa eyano na ntembe oyo Satana abimisaki mpe mpo na

kofuta motuya ya lisiko mpo na kosomba lisusu eloko oyo
bato babungisaki. (Mrk. 8:31; 1 Pe. 2:21-24) Mpo na koko-
kisa yango, Yehova atikaki kobatela Yesu mpo na mwa
ntango mpo na mbala ya liboso na bomoi na ye.

Yesu alingaki nde kosalisa bayoki na ye bakanisa ntina
oyo Yehova atikaki ye anyokwama likolé ya nzete ya
mpasi?* Yesu ayebaki ete kokufa likol6é ya nzete ya mpasi
lokola mosali-mabe esengelaki kobetisa bato mingi liba-
ku. (1 Ko. 1:23) Soki bayekoli na ye batyaka makanisi na
bango nyonso na ntina oyo Yesu asengelaki kokufa, mbele
balingaki mpenza koyeba ndimbola ya liwa na ye. (Gal. 3:
13, 14) Na yango, balingaki komona ye lokola Mobikisi,
kasi te lokola mosali-mabe.

Ata soki Yesu alobaki maloba yango mpo na ntina nini,
ayebaki ete lokola azalaki kokufa likol6é ya nzete ya mpasi,
azalaki kokokisa mokano ya Yehova. Mwa moke nsima ya
kotanga maloba ya Nzembo yango, Yesu alobaki: “Ekoki-
sami!” (Yoa. 19:30; Luka 22:37) Ya solo, lokola Yehova
atikaki kobatela Yesu mpo na mwa ntango, yango esalaki
ete Yesu akokisa makambo nyonso oyo Yehova atindaki ye
asala awa na mabele. Esalisaki ye mpe akokisa makambo
nyonso oyo ekomamaki mpo na ye na “mibeko ya Moise
mpe na Basakoli mpe na Nzembo.”—Luka 24:44.

* Na boumeli na mosala na ye awa na mabele, Yesu azalaki mbala mi-
ngi koloba to kotuna mituna oyo ezalaki komonisa mpenza te ndenge
oyo ye moko azalaki komiyoka. Azalaki kosala yango mpo na kotinda
bato oyo bazalaki kolanda ye bamonisa makanisi na bango.—Mrk. 7:
24-27; Yoa. 6:1-5; tala Lindngi ya Mosenzeli ya 15/10/2010, nk. 4-5.

